
Kapítulu I 

Provizaun sira Jerál
Artigu 1 Objetivu no Ámbitu hosi Lei ne’e
1. Objetivu hosi Lei ida-ne’e maka atu regula, ba nasaun nia interese, kona-ba kondisaun sira atu tama no sai hosi Timór-Leste ba sidadaun nasionál no ema estranjeiru sira, inklui sira-nia hela-metin no atividade profisionál, no hasai ema estranjeiru sira hosi rai-laran. 

2. Lei ida-ne’e fó vistu no lisensa hodi autoriza ema rai seluk nian atu tama eh hela nafatin iha Timór-Leste, no Parlamentu intende katak Lei ida-ne’e maka fonte ida mesak ba autoriza ema rai seluk atu tama eh hela nafatin iha rai Timór.
3. Númeru sira iha-leten la tau-sees arranju sira espesiál be hatuur ona iha tratadu no konvensaun sira internasionál nian, ne’ebé Repúblika Demokrátika Timór-Leste mós adere eh hola parte.
Artigu 2 Definisaun sira
Ba objetivu Lei ida-ne’e nian, lei ne’e konsidera definisaun sira tuirmai:
1) “Oan haki’ak” hosi ema ida nian refere ba labarik ruma ne’ebé otas tinan 18 mai-kraik, eh karik estudante permanente, otas tinan 25 mai-kraik, ne’ebé ema ida foti ba haki’ak tuir lei sira rai ida nian naran-katak lala’ok haki’ak ne’e inklui direitu no devér sira hanesan nu’udar afiliasaun natural eh oan hahoris, anaunsér lala’ok haki’ak ne’e Timór-Leste la rekoñese.  

2) “Azilu” katak protesaun ne’ebé fó ba ema rai-seluk nian ida eh ema be laiha estadu, ne’ebé hetan persegisaun eh gravemente hetan ameasa persegisaun hosi nia rai-laran hodi garantia kualidade refujiadu tuir sentidu artigu 1 Konvensaun Jenebra tinan 1951 nian, ho redasaun ne’ebé hetan hosi Protokolu Nova Iorke tinan 1967;
3) “Mahusuk Azilu” katak ema estranjeiru ne’ebé, tanba presiza protesaun, husu no buka rekoñesimentu no protesaun nu’udar ema refujiadu ida iha teritóriu nasionál;
4) Ofisiál fronteira katak knaar-na’in Serbisu Migrasaun nian eh ofisiál ho autoridade ne’ebé nia simu tuir lei ida-ne’e atu halo desizaun sira atu loke-dalan eh la simu ema tama mai Timór-Leste. 

5) Postu fronteira refere ba fatin ba hakat rai-ketan internasionál ida ne’ebé autorizada ofisialmente, hanesan define ona iha artigu 28 Dekretu-Lei Nú. 30/2009 loron 18 Novembru nian;
6) Transportadora katak kualkér empreza, eh na’in, operadór eh patraun hosi meiu transporte ida ne’ebé envolve iha tula ema atu hetan folin ruma.
7) “Kaben tuir lei adat” refere ba uniaun defatu entre mane ida ho feto ida ne’ebé iha kompromisu mútuu atu moris hamutuk do’ok hosi ema seluk, no ne’ebé moris hamutuk tiha ona durante fulan 12 resin.
8) “Labarik dependente” hosi ema ida nian tenke refere ba ema ne’e ninia oan hahoris eh oan haki’ak ladauk kaben ne’ebé:
a. otas tinan 18 mai-kraik, eh 

b. otas tinan 25 mai-kraik no estudante ida ne’ebé tabele ba ema ne’e eh ninia kaben, eh
c. mentalmente kbiit-laek no tabele ba ema ne’e eh ninia kaben.
9)   “Membru família dependente” tenke refere ba ema ida nia kaben no oan dependente, anaunsér espesifika oinseluk.
10) “Inan-aman Dependente” tenke refere ba ema ida eh ninia kaben nia inan eh aman, ne’ebé inan eh aman ne’e finaseiramente no/eh sosialmente tabele ba ema ne’e eh ninia kaben.
11) Estranjeiru katak ema ida ne’ebé labele prova ninia sidadania Timorense tuir Lei Nasionalidade Timór-Leste nian.
12) Dokumentu viajen fraudelente tenke signifika kualkér dokumentu viajen eh identidade: 

a) Ne’ebé kualkér ema be laiha autorizasaun, falsamente halo eh muda tiha forma substansiál balu hosi dokumentu viajen eh identidade, ne’ebé tuirloos ema eh entidade ida ne’ebé tuir lei hetan autorizasaun maka tenke halo eh fó-sai;
b) Ne’ebé fó-sai eh hetan tiha ona lahó loloos liuhosi halo deklarasaun falsu, korupsaun ka presaun eh liuhosi lala’ok la tuir lei; eh 

c) Ne’ebé uza daudaun hosi ema ida ne’ebé la’ós maka na’in loloos.
13)  “Pedidu Protesaun Internasionál” maka pedidu protesaun be haruka ba autoridade sira Timór nian hosi ema estranjeiru eh apátrida ida, liuhosi ninia koñesimentu ne’ebé iha atu hetan benefisíu hosi estatutu refujiadu eh protesaun subsidiária no espresamente la husu kualkér forma protesaun seluk;
14) Zona Internasionál katak:
(a) Área iha areaportu eh portu marítimu entre númeru dizembarke no área prosesamentu xegada, no entre área prosesametu partida no númeru embarke hosi aviaun no ró sira; no
(b) Área iha númeru sira hakat fronteira terrestre be lokalizada entre teritóriu estranjeiru no área prosesamentu xegada no partida; no
(c) Kualkér área iha rai-laran ne’ebé ema estranjeiru ida tahan hela temporariamente, bainhira prosesamentu fronteira ladauk kompletu.
15) “Relasaun konjugál” refere ba parte sira ne’ebé baibain moris hamutuk no ne’ebé kaben ona legalmente tuir lei sira Timór-Leste nian eh nasaun seluk nian, eh ne’ebé kaben tiha ona tuir lei adat ida.
16) Ministru katak membru Governu ne’ebé kaer ba asuntu sira migrasaun nian.
17) Menór katak labarik ida ho otas kuran hosi tinan 18
18) “Nasionalidade” maka pertense ba grupu determinadu ida, liu-liu ba sira-nia kultura, etnia eh identidade linguístika, bazeia sira-nia orijen jeográfika eh polítika sira komún eh hosi sira-nia relasaun ho populasaun rai seluk nian, lahó restritu ba sidadania.
19) Ofisiál katak kualkér knaar-na’in Governu nian ida ne’ebé ho autoridade atu haree ba asuntu sira migrasaun.
20) “Paíz Orijen” maka rai eh rai sira ho nasinalidade eh apátrida, rai ne’ebé sira iha hela-fatin regulár;
21) Rekerente primária refere ba membru família ida ne’ebé identifikadu iha aplikasaun nia laran nu’udar ema ne’ebé sei hetan avalia hasoru kritéria ne’ebé hatuur ona iha regulamentu sira ba vistu serbisu, la’ós assalariadu, investidór, estudante eh vistu rezidente permanente. 

22) “Rezidente” Estranjeiru sira ne’ebé konsidera rezidente bainhira sira hetan vistu rezidente permanente ne’ebé válidu no fó-sai tiha ona la’o tuir Lei ida-ne’e.
23) Direitu sira ba kustódia tenke inklui direitu sira be iha relasaun ho kuidadu labarik, liu-liu, direitu atu determina labarik ne’e ninia hela-fatin;
24) Direitu sira ba asesu tenke inklui direitu atu foti labarik ida ba períodu tempu ida limitadu ba fatin ida be la’ós labarik ne’e nia hela-fatin.
25) Ema kontrabandiadu katak kualkér ema ida be sai vítima eh objetu hosi kontrabandu ema, lahree ba karik ema ne’e mós partisipa iha atividade kontrabandu ne’e. 

26) “Kaben na’in” refere ba ema ida ne’ebé iha daudaun relasaun matrimonia jenuína,  kontínuu no monogámika ho ema ida.
27) “Estatutu Protesaun Subsidiária” maka rekoñesimentu ida hosi estadu Timór nia autoridade kompotente sira, ba ema estranjeiru ida eh apátrida ida nu’udar ema ida ne’ebé elijível ba hetan autorizasaun rezidente tuir razaun sira umanitária;
28) Ema tráfikada katak kualkér ema ne’ebé sai vítima eh objetu ba atividade tráfiku ema.  
29) Dokumentu Viajen refere ba kualkér númeru sira tuirmai:
d. Pasaporte ida ne’ebé hasai hosi autoridade ofisiál rekoñesidu ida 

e. Dokumentu identifikasaun marítimu ida ne’ebé nu’udar hatuur ona iha Konvensaun Nú. 108 hosi Organizasaun Internasionál Traballu, bainhira titulár ne’e hala’o daudaun serbisu 

f. Dokumentu Identidade ne’ebé hasai hosi fonte ofisiál ruma no kontén pasaporte ida ninia karakterístika sira
g. Kaderneta viajen fronteira ida ne’ebé hasai hosi autoridade ida ba ema ida ne’ebé prienxe ona rekizitu sira hosi akordu hakat fronteira ne’ebé promulga hamutuk ho nasaun seluk 
h. Kartaun Identidade nasionál ida ne’ebé hasai hosi autoridade ida ba ema ida ne’ebé prienxe rekizitu sira hosi akordu hakat fronteira ne’ebé promulga hamutuk ho nasaun seluk
i. Laissez-passer ida ne’ebé Nasoens Unidas (ONU) maka hasai
j. Kualkér dokumentu viajen ne’ebé hatuur ona iha Konvensaun Jenebra loron 28 Jullu 1951 nian
k. Kualkér dokumentu seluk be hatuur ona iha regulamentu sira nu’udar dokumentu viajen ida.
30)  “Menór Dezakompañadu” maka ema sira ho otas tinan 18 mai-kraik, ne’ebé tama iha teritóriu nasionál lahó ema boot ida akompaña, ne’ebé imposta tuir Lei ne’e, maka responsabiliza ba sira, maske sei la efetivamente ema referidu maka simu responsabilidade, eh ne’ebé parese abandonadu tina ona hafoin tama iha teritóriu nasionál;
31) Ró katak kualkér tipu bero bee, inklui bero la’ós-dezlokamentu no aviaun tasi, uza eh kapável atu uza nu’udar meius transportasaun iha bee, menus ró funu, ró auxiliá eh ró seluk be partense no uza, temporariamente, de’it ba governu ninia serbisu la’ós komersiál.
Artigu 3 Regulamentu sira 

Haree ba Seksaun 96 [1.a); 2.), 115 [1.1), g)] no 116 [c), d) Lei-Inan nian, Parlamentu autoriza Governu no Konsellu-Ministru atu aprova dekretu-lei sira ne’ebé la kontraditória ho Lei ida-ne’e, hodi deskreve kestaun hotu-hotu ne’ebé tuir Lei ida-ne’e husu eh permite atu preskrita eh ne’ebé nesesária eh konveniente atu bele preskriita ba hala’o eh fó efeitu ba Lei ida-ne’e. 

Artigu 4 Delegasaun
1. Ministru/a bele, liuhosi hakerek no asina hosi nia, delega Ministériu ninia kualkér kompeténsia tuir Lei ida-ne’e ba ofisiál ida, eh grupu ofisiál sira.  

2. Delegasaun ne’e, ba ezekusaun kompeténsia delegada ruma iha sub-seksaun iha-leten, sujeita ba orientasaun hosi diploma sira ministeriál la kontraditória ho Lei ida-ne’e. 

3. Diretór Nasionál ba Serbisu Migrasaun bele, ho hakerek no asina hosi nia, delega kualkér kompeténsia Diretór Nasionál nian tuir Lei ida-ne’e ba ofisiál ida, eh grupu ofisiál sira. 

Artigu 5 Lingua sira
Dokumentu sira be apoia aplikasaun sira ba Serbisu Migrasaun tenke hakerek iha lian ofisiál eh lian serbisu nian ida nu’udar hatuur nanis ona iha Lei-Inan, no tenke simu kualkér lingua nune’e ba finalidade hotu-hotu tuir Lei ida-ne’e, lahó halo tan tradusaun. Formuláriu sira padraun tenke disponivel iha lingua sira nune’e hotu.
Artigu 6 Asisténsia Diplomátika
Ema estranjeiru no membru sira hosi sira-nia umakain tenke iha direitu ba rekorre ba protesaun no asisténsia hosi konsuladu eh autoridade diplomátika hosi sira-nia Nasaun orijin eh hosi Estadu be reprezenta interese sira-nia Nasaun nian bainhira direitu sira be rekoñesidu ne’e hetan prejudikadu.
Kapítulu II
Prezensa Ema estranjeiru iha Rai-laran
Artigu 7 Informasaun kona-ba Ema Estranjeiru
1. Serbisu Migrasaun (SM) iha Sistema Informasaun Jestaun Fronteira (SIJF) ida, ho objetivu atu organiza no mantein informasaun atualizada ne’ebé nesesária ba SM nia atribuisaun sira.
2. SIJF, dadus migrasaun konseitu nian, kondisaun sira aplikável ba prosesamentu, asesu ba informasaun no kooperasaun fahe informasaun inter-ajénsia, tuir artigu 38 númeru 2 Lei-Inan, Governu maka sei define.
3. SIJF sei hatama Lista Hapara, Alerta no Avizu nu’udar prevee ona iha Artigu sira entre 88 no 90 hosi Lei ne’e.
Artigu 8 Autoridade ba Ema Estranjeiru atu Tama iha Timór-Leste
Ema estranjeiru ida tenke iha vistu ida eh lisensa ida atu nia bele legalmente tama iha rai-laran.  

Artigu 9 Estatutu Labarik ida hosi Inan-aman Ema Estranjeiru ne’ebé Moris iha Timór-Leste
1. Labarik ida be moris iha Timór-Leste hosi inan-aman ema estranjeiru, hafoin hato’o notifikasaun ba Serbisu Migrasaun, tenke hetan konsiderasaun atu hetan estatutu sira vistu nian tuirmai:
i. bainhira inan-aman eh sira-ne’e ida kaer vistu vizitante eh vistu tránzitu, vistu ida ho kondisaun sira no data mate hanesan ho inan-aman nia vistu.
ii. bainhira inan-aman eh sira-ne’e ida kaer kualkér tipu vistu seluk ida, vistu ida ne’ebé depende ba inan-aman nia vistu.
2. Bainhira inan-aman labarik ne’e nian kaer vistu sira ho estatutu eh kondisaun sira diferente, vistu dependente konsideradu tenke maka vistu ne’ebé fó liu rezultadu di’ak ba labarik ne’e.
3. Bainhira labarik ne’e apátrida, Lei-Inan nia provizaun sira parte 3 (2) sei aplika.
4. Notifikasaun be temin iha númeru 1 artigu ne’e tenke inan-aman hato’o iha períodu fulan neen (6) nia laran liutiha labarik ne’e ninia moris.
Artigu 10 Rekerimentu Hahalok
1. Ema estranjeiru ida ninia tama eh hela iha Timór-Leste ninia teritóriu sei bele hetan hebai eh rekuza tan de’it razaun hahalok ladi’ak.
2. Ema estranjeiru ida sei konsidera hahalok ladi’ak karik:
a. Nia iha rejistu kriminál ida substansiál nu’udar evidensiadu ho:
i. Kondenasaun ida iha tribunál ida propriamente konstituída hodi hamosu sentensa-de-morte eh pena prizaun la kuran hosi tinan ida eh kondenasaun múltipla hodi hamosu pena hamutuk tinan rua eh resin; eh
ii. Absolvisaun ida ba krime ida be bele hetan sentensa liu tinan ida tan motivu ba neon ladi’ak eh bulak, hodi hamosu detensaun obrigatória iha fasilidade eh instituisaun ruma.
b. Hatene eh razoavelmente suspeitadu katak nia envolve iha atividade sira terorista.
c. Hatene eh razoavelmente suspeitadu katak nia hetan kastigu eh hetan sala ho krime funu eh krime hasoru umanidade.
d. Iha risku ida signifikante katak, karik autorizadu atu tama eh hela iha Timór-Leste, nia
i. Sei envolve iha hahalok criminal iha Timór-Leste; eh
ii. Sei fó ameasa ba orden públiku eh seguransa eh relasaun internasionál RDTL nian; eh  

iii. Komete tiha eh hanoin atu komete krime funu ida, jenosida, eh hahalok terorismu ruma. 
3. Ministru/a bele renunsia eh kasu hela direitu atu rekuza tama tuir Artigu ida-ne’e, hodi konsidera ema estranjeiru ne’e ninia durasaun ne’ebé nia hakarak hela no atividade sira be nia hakarak halo, durasaun tempu ne’ebé lakon tiha ona desde kualkér krime mosu no risku jerál ba komunidade.  

Artigu 11 Kondenasaun sira ne’ebé sei Lakonsidera 
Ba objetivu teste karaktér, sentensa ida be hatún ona ba ema ida sei bele lakonsidera bainhira:
i. kondenasaun pertinente ne’e hetan kasu eh anula tiha ona;
ii. tuir lei sira Timór-Leste nian, ofensa ida la’ós krime eh ne’ebé la to’o hamosu sentensa ida to’o tinan ida eh resin.
Artigu 12 Risku Saúde
1. Ema estranjeiru ida ninia entrada eh hela iha Timór-Leste ninia teritóriu sei bele hebai tan de’it razaun nia sei fó risku saúde ruma ba rezidente sira.
2. Ema estranjeiru ida sei bele husu atu halo ezaminasaun hosi médiku kualifikadu ruma no hatama relatóriu ida kona-ba ninia rezultadu.
3. Bainhira determina matadalan sira kona-ba foti desizaun tuir Artigu ida-ne’e, Ministru/a tenke iha referénsia ba grau risku be aumenta ba rezidente sira nia saúde be hamosu hosi kondisaun sira oioin, no kustu potensiál ba serbisu saúde ne’ebé estadu fornese.
4. Bainhira halo desizaun sira tuir númeru 1, tomadór desizaun sira tenke rona paresér sira ne’ebé Ministru/a Saúde fó-mai..

Artigu 13 Empregu
1. Ema estranjeiru ida bele de’it halo serbisu, manán osan eh la manán osan, iha Timór-Leste karik nia kaer vistu ida ne’ebé permite serbisu be nia halo daudaun.
2. Lisensa ba serbisu atribuidu hosi vistu ida hatuka ba pozisaun ruma be identifika ona iha aplikasaun vistu no kualkér mudansa ba serbisu sei presiza lisensa foun.
Artigu 14 Identrifikasaun Ema Estranjeiru Bainhira Husu
Ema estranjeiru ida, bainhira Ofisiál ida husu, tenke hatudu prova kona-ba ninia identidade no podér ne’ebé nia iha hodi tama iha Timór-Leste.
Artigu 15 Estabelesimentu Identidade 
3. Atubele estabelese identidade ema ida nian iha Timór-Leste ninia rai-laran, ba lei ida-ne’e ninia objetivu, identifikadór pesoál sira tuirmai sei bele halibur:
a. Fotográfia pasaporte
b. Impressaun sira dijitál (liman-fatin)
c. Dijitalizasaun íris okulár
d. Sukat isin nia aas no todan
4. Atu tulun determina ema estranjeiru ninia nasaun eh rejiaun orijen, bele halo gravasaun ba ema ne’eni nia liafuan iha meius komunikasaun audiu no dadus. 

Artigu 16 Disponibildidade hosi Dokumentu sira Viajen nian
1. La presiza atu husu ema ida (karik la’ós temporariamente ba objetivu verifikasaun, halo kopia, dijitalizasaun nsst. nian) atu entrega eh hatama ninia dokumentu viajen hanesan parte ida hosi kualkér akordu eh arranju kontratuál, no elementu ida-ne’e hosi kualkér akordu nune’e tenke evita.
2. Kualkér ema ruma, karik la’ós Ofisiál ida, maka kaer dokumentu viajen ema seluk nian tenke fó-fila ba dokumentu ne’e ninia na’in bainhira na’in eh Ofisiál ida husu.
3. Ema rai-seluk ida ne’ebé lahó autorizasaun atu hela iha Timór-Leste ninia rai-laran no ne’ebé labele sai hosi rai-laran tanba nia laiha dokumentu viajen ida válidu, tenke iha obrigasaun atu foti pasu sira nesesária atu hetan dokumentu viajen ruma ne’ebé adekuadu.  

4. Iha sirkumstánsia sira be hatuur ona iha númeru 3, ne’ebé Diretór Nasionál tetu katak nesesária, ema estranjeiru ne’e presiza koopera ho Ofisiál sira iha prosesu ba obtén dokumentu viajen ida, inklui atravesde fó dokumentu sira no evidénsia identidade atu obtén dokumentu viajen ida. 
Artigu 17 Dokumentu Viajen Temporáriu
1. Diretór Nasionál Serbisu Migrasaun bele hasai dokumentu viajen temporária ida ba ema estranjeiru ida ne’ebé:

a)
iha difikuldade atu sai hosi rai-laran, eh hetan impedimentu atu sai hosi rai-laran tanba kuran dokumentu viajen adekuadu ruma; eh

b)
sujeitu ba remosaun hosi rai-laran maibé laiha dokumentu viajen adekuadu ruma. 
2. Dokumentu viajen temporáriu fó-sai ho hanoin eskluziva ida atu habiban ema estranjeiru ida sai hosi teritóriu nasionál, no dokumentu ne’e válidu de’it ba viajen dala ida, ho ezesaun ba sirkumstánsia sira be hatuur iha númeru 3.
3. Ba kazu sira be devidamente justifikadu ba razaun sira umanitária eh interese nasionál nian, dokumentu viajen temporáriu ida be permite ba tama-hikas Timór-Leste sei bele hasai.
4. Dokumentu viajen temporáriu ida ne’ebé fó ba ema estranjeiru ida la’ós atu prova portadór ne’e ninia sidadania, no labele konstitui prova autoridade atu tama Timór-Leste, anaunsér endosa ho vistu ida.
5. Modelu dokumentu viajen temporáriu tenke aprova ho dekretu ida liuhosi Ministru/a.
Artigu 18 Títulu Viajen Refujiadu nian
1. Sidadaun sira rai-liur nian ne’ebé hela iha Timór-Leste nia rai-laran hanesan ema refujiadu, tuir lei ne’ebé regula Direitu ba Azilu (lei atuál), no mós refujiadu nian be kompostu hosi dispozisaun númeru 11, aneksu ba Konvensaun be relasionadu ho estatutu refujiadu nian, be adopta iha Jenebra iha loron-28 fulan-Jullu 1951, bele hetan títulu viajen ida ho modelu be sei aprova tuirmai atravesde Portaria (diploma ministeriál) hosi Ministru/a be kaer ba asuntu Serbisu Migrasaun.
2. Refujiadu ninia títulu viajen iha validade tinan ida (1), prorrogável, no bele uza ba viajen lubuk ida be laiha limite, ne’ebé loke-dalan ba ninia portadór ninia fila-hikas iha prazu validade definidu nia laran.
3. Refujiadu ninia títulu viajen bele inklui ema mesak ida eh makaer no ninia oan sira ka oan-hakiak sira ho otas tinan 10 mai-kraik;
4. Sei la permite atu halo pós-insersaun iha títulu viajen hafoin ninia emisaun, anaunsér hirak-ne’ebé relasionadu ba estensaun sira validade nu’udar prevee ona iha númeru 2.
Artigu 19 Limitasaun sira kona-ba utilizasaun Títulu Viajen Refujiadu nian
Refujiadu ne’ebé uza títulu viajen be lei ida-ne’e atribui ona, hela tiha ona iha país ida be presiza tiha ona kualkér situasaun sira be prevee ona iha paragráfu 1 to’o 4 hosi seksaun C artigu 1 Konvensaun be relasionadu ho Refujiadu nia Estatutu, be aprovadu ona iha Jenebra iha loron-28 fulan-Jullu 1951, tenke buka atu hetan dokumentu viajen ida hosi país referida.
Artigu 20 Kontrole ba Emisaun Dokumentu sira Viajen
Diretór Nasionál tenke mantein rejistu ida ba Dokumentu Identidade Salvu Konduta no  dokumentu sira Títulu Refujiadu hotu-hotu be hasai ona.
Kapítulu III
Vistu sira no Lisensa sira 
Seksaun I
Dispozisaun sira Vistu nian
Artigu 21 Vistu
1. Tuir lei ida-ne’e, Diretór Nasionál bele fó autorizasaun ba ema estranjeiru ida, ne’ebé haktada nu’udar vistu ida, atu
a. halo viajen mai no tama Timór-Leste; no/ eh 

b. hela iha Timór-Leste.
2. Vistu ida be autoriza viajen tenke tenke permite viajen ba Timór-Leste iha períodu ida be espesifikadu.
3. Vistu ida be autoriza viajen bele válidu ba tama dala ida de’it eh tama dalabarak iha Timór-Leste.
4. Vistu ida be autoriza viajen dala ida de’it sei la válidu ba halo viajen liután ba Timór-Leste hafoin tiha tama inisiál.
5. Vistu ida be autoriza hela iha Timór-Leste tenke autoriza hela iha rai-laran ba períodu tempu ida espesífiku, eh ba tempu ida be laiha limite katak indefinidamente.
6. Bainhira iha pasaporte ida inklui dependente sira, vistu ida sei bele fó ba  ema ida eh ema liu ida nu’udar ne’ebé identifika ona iha pasaporte.
Artigu 22 Tipu Vistu
1. Vistu ida bele ho ninia natureza temporária eh parmanente, ho klase no sub-klase sira ida be temin ona iha artigu 23 hosi Lei ida-ne’e.
2. Vistu temporáriu ida autoriza viajen ba Timór-Leste, no sujeitu ba kumprimentu ho ninia rekizitu sira idaidak, durante hela iha Timór-Leste:
a. ba períodu ida espesífiku; eh 

b. to’o akontesimentu espesífiku ida mosu; eh 

c. bainhira titulár ne’e iha estatutu ida espesífiku.
3. Vistu pemanente ida autoriza viajen ba Timór-Leste, no sujeitu ba kumprimentu ho ninia rekizitu sira idaidak durante hela iha Timór-Leste ho prazu ida indefenidu.
Artigu 23 Klase sira Vistu nian
1. Vistu sira Temporária bele ho Klase no sub-klase ida hanesan tuirmai:
a. Vistu Kurtu Prazu Temporáriu, bele ho sub-klase ida hanesan tuirmai:
i. Vistu Vizitante; no
ii. Vistu Tránzitu; 
b. Vistu Longu Prazu Temporáriu, bele ho sub-klase ida hanesan tuirmai:
i. Vistu Serbisu;
ii. Vistu Serbisu Traballadór Independente;
iii. Vistu Investór;
iv. Vistu Estudante;
v. Vistu Rekerente Azilu;
vi. Vistu rekuperasaun vítima tráfiku;
2. Vistu sira Permanente bele ho Klase ida hanesan tuirmai ne’e:
a. Vistu Rezidente Permanente;
b. Vistu Rezidente Família; no
c. Vistu Estatutu Igualdade
3. Vistu ninia klase no sub-klase sira be temin ona iha númeru sira iha-leten, bele iha kritéria diferente ne’ebé tenke kumpre lai molok halo desizaun ida kona-ba konsesaun vistu.
Seksaun II
Dispozisaun sira Lisensa nian
Artigu 24 Lisensa sira
1. Tuir lei ida-ne’e, Diretór Nasionál bele fó permisaun ida, ne’ebé haktada nu’udar lisensa ida, ba ema estranjeiru ne’ebé la presiza uza vistu ida atu halo viajen mai Timór-Leste, atu autoriza nia tama no hela iha Timór-Leste. 

2. Lisensa ida bele autoriza hela temporária iha Timór-Leste ba:
a. períodu tempu ida espesífiku; eh 

b. to’o akontesimentu espesífiku ida mosu; eh 

c. bainhira titulár ne’e iha estatutu ida espesífiku.
3. Bainhira iha pasaporte ida inklui dependente sira, vistu ida sei bele fó ba ema ida eh ema liu ida nu’udar ne’ebé identifika ona iha pasaporte. 

Artigu 25 Klase sira Lisensa nian
1. Lisensa ida bele ho klase ida hanesan sira tuirmai:
a. Lisensa Passa Fronteira;
b. Lisensa ba Ezesaun Vistu;
c. Lisensa Diplomátika no Konsulár; 
d. Lisensa Ofisiál;
e. Lisensa ba Ajénsia Internasionál;
f. Lisensa programa kooperasaun;
g. Lisensa ba Ekipa;
h. Lisensa akordu forsa armada; no
i. Lisensa ba prosesu judisiál.
2. Vistu ninia klase sira be temin ona iha númeru sira iha-leten, bele iha kritéria diferente ne’ebé tenke kumpre lai molok halo desizaun ida kona-ba konsesaun lisensa. 
Seksaun III
Aplikasaun sira ba Vistu no Lisensa
Artigu 26 Aplikasaun sira 

1. Ema estranjeiru ida ne’ebé hakarak vistu eh lisensa ida tenke hatama aplikasaun ba vistu eh lisensa ho klase espesífika.
2. Aplikasaun tenke halo liuhosi prienxe no hatama formuláriu respetivu, karik iha, no dokumentu sira no informasaun apoitivu ne’ebé regulamentu sira ezije.
3. Aplikasaun ida sei la válidu karik rekerente ne’e proibidu atu hatama aplikasaun sira liután tuir Artigu 98 (Proibisaun Aplikasaun Vistu) eh períodu interdisaun ne’ebé hatún mai hosi Tribunál ruma.
4. Aplikasaun ida, ho ezesaun reklamasaun azilu, sei la válidu bainhira rekerente ne’e la selu multa imigrasaun eh tusan imigrasaun siraseluk.
5. Ema estranjeiru ida iha Timór-Leste ne’ebé ninia vistu eh lisensa ida hetan kansela tiha ona eh hetan rekuza tiha ona no hela tiha ona iha rai-laran ba fulan tolu resin lahó vistu eh lisensa ida desde desizaun kanselamentu eh rekuza ne’e tún, labele aplika ba kualkér vistu eh lisensa ezeptu ba vistu azilu, bainhira hela iha rai-laran.  

6. Ba iha sirkumstánsia sira ezepsionál, Ministru bele kasu rekerimentu ne’ebé iha númeru 5.
Artigu 27 Fatin ba Hatama Aplikasaun no Desizaun Vistu
1. Regulamentu bele define oinsá no iha-ne’ebé maka aplikasaun sira sei hatama ba.
2. Konsidera ba nesesidade sira hosi indústria turístika, relasaun internasionál no preokupasaun seguransa, Ministru bele husu sidadaun sira hosi país balu atu prienxe rekizitu sira diferente kona-ba vistu nia rekerimentu sira.  

Artigu 28 Mudansa sira ba Sirkumstánsia sira 

1. Karik sirkumstánsia sira muda molok desizaun kona-ba konsesaun vistu eh lisensa ida hetan, hodi halo informasaun be hato’o kona-ba formuláriu aplikasaun sai laloos, aplikante ne’e tenke sedu kedas fó-hatene ofisiál ida ho eskrita kona-ba informasaun ne’ebé muda ne’e.
2. Karik rekerente ne’e laiha territóriu Timór-Leste, iha momentu desizaun kona-ba konsesaun vistu eh lisensa tún mai, previstu iha númeru anteriór mós aplika ba mudansa sira iha sirkumstánsia sira entre konsesaun no utilizasaun vistu.
3. Ba portadór vistu eh lisensa ne’ebé iha Timór-Leste ninia teritóriu, rekerimentu iha númeru 1 tenke halo tuir lai iha loron 14 nian laran hosi mudansa sirkumstánsia.
Artigu 29 Aplikasaun hosi Menór eh Ema hirak-ne’ebé Inkapaz
Bainhira rekerente ida otas nurak eh inkapaz, aplikasaun ne’e tenke prienxe no asina hosi rekerente ne’e ninia mahein eh reprezentante legál.
Artigu 30 Taxa Aplikasaun
1. Taxa sira ba aplikasaun vistu maka hanesan hatuur ona iha Regulamentu sira be periodikamente Ministru fó-sai
2. Taxa sira ba aplikasaun vistu sei bele selu iha momentu hatama aplikasaun válidu ida.
3. Laiha vistu eh lisensa ida maka sei fó karik taxa relevante ladauk selu tomak.  

4. Taxa sira ba aplikasaun vistu sei la selu-hikas karik aplikasaun ne’e hetan tiha rekuza.
Artigu 31 Ponderasaun ba Aplikasaun ida 

1. Diretór Nasionál tenke pondera aplikasaun sira be konsideradu válidu no verifika katak aplikasaun sira nune’e kumpre duni kritériu sira be prevee ona iha regulamentu sira ba klase sira idaidak hosi vistu eh lisensan nian no halo desizaun kona-ba karik atu fó eh rekuza vistu eh lisensa, ezeptu bainhira mosu dezisténsia.
2. Bainhira Diretór Nasionál justifikadu katak:
i. kritéria be previstu ona hosi lei ida-ne’e eh regulamentu sira prienxidu tiha ona; no
ii. konsessaun vistu eh lisensa sei la hetan teri-netik ruma hosi norma sira Lei ida-ne’e nian eh kualkér diploma legál Repúblika Demokrátika Timór-Leste nian; no
iii. kualkér taxa aplikasaun enrelasaun ba aplikasaun ne’e selu hotu tiha ona;
Diretór Nasionál maka sei fó vistu eh lisensa; eh karik la sente haksolok, Diretór Nasionál sei rekuza atu fó vistu eh lisensa.
3. Iha prosesu ponderasaun aplikasaun, Diretór Nasionál bele husu rekerente, eh hosi ema eh entidade seluk, atu fó tan informasaun ne’ebé relevante ba kritéria vistu eh lisensa nian.
4. Bainhira iha loron 28 nia laran informasaun adisionál be husu ba rekerente la mai, Diretór Nasionál bele foti desizaun ida bazeia ba informasaun ne’ebé iha de’it.
5. Bainhira Diretór Nasionál foti ona desizaun ruma atu fó vistu eh lisensa ruma, nia tenke notifika desizaun ne’e ba rekerente iha eskritu.
Artigu 32 Interese Nasionál
1. Ministru/a bele fó vistu ida karik nia sente justifikadu ho motivu sira umanitáriu no interese nasionál, hafoin halo konsultasaun ho Primeiru-Ministru.
2. Ministru bele rekuza atu fó vistu ida karik Ministru justifikadu ho motivu ba rekuza ne’e maka interese nasionál, hafoin konsultasaun ho Primeiru-Ministru. 

3. Desizaun sira be halo tuir númeru 1 no 2 iha-leten bele foti laharee ba karik rekerimentu sira vistu nian justifikadu ona eh la justifikadu.
4. Desizaun ruma tuir artigu ida-ne’e Ministru rasik de’it maka sei bele foti eh, karik Ministru la tama eh iha impedimentu, desizaun ne’e bele foti hosi Ministru Interinu be nia hili ofisialmente. 

Artigu 33 Konsessaun Kondisionál 

1. Diretór Nasionál bele fó vistu eh lisensa ida kondisionalmente bainhira:
a. Rekerente ne’e substansialmente kumpre hotu ona vistu eh lisensa ninia rekizitu sira, no
b. Rekerente foti pasu sira razoável hotu-hotu atu kumpre rekizitu sira ne’ebé sei falta, no
c. Diretór Nasionál konsidera katak fó vistu eh lisensa kondisionál ne’e atu ba Timór-Leste ninia interese.
2. Vistu eh lisensa ida be fó kondisionalmente sei vale másimu to’o fulan 4 eh ba durasaun ida badak liu tuir Diretór Nasionál tenke determina iha tempu nia fó, liutiha ne’e vistu eh lisensa ne’e sei lapsu.
3. Bainhira rekerente ne’e ladauk prienxe rekerimentu sira be sei falta iha períodu validade vistu eh lisensa kondisionál ninia laran, Diretór Nasionál bele:
a. fó vistu eh lisensa kondisionál tuir Artigu ida-ne’e; eh 

b. ezepsionalmente, determina katak razoavelmente ida-ne’e sei la posivel ba rekerente atu prienxe rekizitu sira be sei falta no kasu rekizitu sira-ne’e no fó vistu eh lisensa; eh
c. rekuza atu fó vistu eh lisensa ida liután.
Artigu 34 Konsessaun Vistu 

1. Vistu eh lisensa ida sei fó bainhira Diretór Nasionál foti ona desizaun ida atu fó vistu eh lisensa ne’e.
2. Vistu eh lisensa hahú tama iha vigór iha kedas tempu fó-sai, ezeptu desizaun be fó ne’e hateten data seluk.
Artigu 35 Vistu eh Lisensa Dependente
1) Membru família hosi rekerente primária ne’ebé hetan vistu eh lisensa, bainhira dispozisaun sira hosi klase ne’e fó-dalan, bele hetan vistu eh lisensa dependente ida.
2) Períodu validade hosi vistu eh lisensa dependente ida labele kleur liu períodu validade vistu eh lisensa primária nian.
3) Kondisaun sira be impoen ba vistu eh lisensa dependente ida bele diferente hosi kondisaun sira be impoen ba vistu primáriu.
Artigu 36 Kondisaun sira Vistu nian
1. Bainhira vistu eh lisensa ida fó-sai, Ministériu bele impoen kondisaun sira hanesan prevee ona iha regulamentu sira.
2. Kondisaun sira iha númeru 1 bele abranje ba restrisaun sira ba atividade sira iha Timór-Leste inklui, maibé la limita ba, serbisu; restrisaun sira kona-ba aplikasaun sira vistu liután; restrisaun sira kona-ba atividade polítika no atividade siraseluk ba país ninia di’ak; rekerimentu sira atu notifika mudansa sirkumstánsia sira; rekizitu sira atu kumpre ho orientasaun sira kona-ba saúde no kontrole moras infektu-kontajioza; restrisaun sira kona-ba seguransa sivil no kondisaun sira hela-fatin ba labarik ne’ebé la halo viajen ho sira-nia inan-aman eh mahein.
Artigu 37 Evidénsia ba Vistu nian 

Bainhira vistu eh lisensa ida fó-sai, ema estranjeiru sei hetan prova ida kona-ba konsessaun ne’e, nu’udar hatuur ona iha regulamentu sira.
Artigu 38 Desizaun sira
Bainhira Diretór Nasionál foti desizaun ida atu rekuza konsessaun vistu eh lisensa, Diretór Nasionál tenke fó-hatene kedas ba rekerente hodi haktuir razaun sira ba desizaun ne’e no hodi fó-hatene ba rekerente kona-ba kualkér prosesu rekursu ne’ebé iha.
Artigu 39 Rekursu ba Rekuza Vistu
1. Desizaun hosi Diretór Nasionál eh hosi Diretór Nasionál ninia delegadu ida atu rekuza aplikasaun vistu eh lisensa bele halo rekursu administrativu ba Ministru iha loron 14 nia laran hafoin tiha desizaun tún.
2. Bainhira rekerente iha rai-liur eh iha zona internasionál ruma, rekursu ne’ebé refere ba númeru iha-leten laiha efeitu suspensivu.
Seksaun IV
Patrosíniu
Artigu 40 Patrosíniu
1. Regulamentu sira kona-ba vistu no lisensa nian bele estipula patrosíniu hosi patrosinadór rekoñesidu ida maka nu’udar kritériu ida ba klase vistu eh lisensa.
2. Patrosinadór rekoñesidu ida maka ema eh entidade ne’ebé:
a. hato’o ona aplikasaun eskrita atu sai hanesan rekerente vistu eh lisensa ninia patrosinadór ida; no
b. prienxe rekizitu sira atu sai hanesan rekerente vistu eh lisensa ninia patrosinadór ida; 

Artigu 41 Rekizitu sira atu Sai Patrosinadór
1. Ema ida ne’ebé hakarak sai hanesan patrosinadór tenke:
a. Nu’udar sidadaun eh ema estranjeiru legál ida eh entidade legál ida iha Timór-Leste; no
b. Prontu atu simu responsabilidade finanseira ba kualkér kustu ne’ebé inkorridu hosi governu enrelasaun ba rekerente ninia partida eh afastamentu, no
c. Iha rekursu sira sufisiente atu suporta responsabilidade ne’ebé temin iha (b), no
d. Buka atu fó-hatene ba Diretór Nasionál Serbisu Migrasaun iha loron 14 nia laran kona-ba kualkér mudansa ba sirkumstánsia sira be preskrita ona iha regulamentu sira, no
e. Fó garantia ida katak nia sei foti pasu razoável hotu-hotu atu garante katak rekerente sira be hetan patrosíniu ne’e sai hosi Timór-Leste molok sira-nia vistu eh lisensa mate, ezeptu bainhira sira hetan vistu eh lisensa tán.
2. Entidade ida ne’ebé hakarak sai nu’udar patrosinadór tenke:
a. Halo operasaun legalmente iha Timór-Leste, no
b. Prontu atu simu responsabilidade finanseira ba kualkér kustu ne’ebé inkorridu hosi governu enrelasaun ba rekerente sira; no
c. Iha rekursu sira sufisiente atu suporta responsabilidade ne’ebé temin iha (b), no
d. Buka atu fó-hatene ba Diretór Nasionál Serbisu Migrasaun iha loron 14 nia laran kona-ba kualkér mudansa ba sirkumstánsia sira be hatuur ona iha regulamentu sira, no
e. Fó garantia ida katak nia sei foti pasu razoável hotu-hotu atu garante katak rekerente sira be hetan patrosíniu ne’e sai hosi Timór-Leste molok sira-nia vistu eh lisensa mate, ezeptu bainhira sira hetan vistu eh lisensa tán.
Artigu 42 Responsabilidade sira Patrosinadór nian
1. Sei bele husu patrosinadór ida atu tulun Serbisu Migrasaun atu tau-matan no kontrola hela ema estranjeiru ne’ebé ninia patrosíniu ninia prezensa iha país.
2. Sei bele husu patrosinadór ida atu simu responsabilidade ba kualkér kustu ne’ebé ne’ebé Governu husu enrelasaun ba ema estranjeiru ne’ebé ninia patrosina ne’e ninia hela iha no sai hosi Timór-Leste.
3. Detalle sira kona-ba patrosinadór nia responsabilidade sei define iha regulamentu sira.
Artigu 43 Proibisaun Patrosíniu
1. Ba iha sirkumstánsia sira eksepsionál, bainhira aplikasaun vistu eh lisensa ida hetan rekuza, sei bele husu patrosinadór atu hatama kuantia osan balu ba iha governu ninia konta bankária ofisiál ida nu’udar kausaun ida atu kobrí kualkér kustu imigrasaun potensiál ruma ba Governu.
2. Kausaun ne’e sei devolvidu bainhira ema estranjeiru patrosinadu ninia prazu vistu eh lisensa mate tiha ona no ema estranjeiru ne’e sai tiha ona hosi Timór-leste, eh simu tiha vistu eh lisensa seluk tan.
3. Devolusaun ne’ebé prevee daudaun iha númeru 2 sei reduz hosi kualkér kustu imigrasaun ne’ebé inkorridu hosi Governu enrelasaun ba ema estranjeiru patrosinadu ninia hela no sai.
4. Prosedimentu sira kona-ba konta bankária ninia operasaun sira be temin ona iha númeru 1 sei objektu ba diploma ministeriál konjunta ida hosi Ministru no Ministru Finansas.  

Artigu 44 Kanselamentu Patrosíniu
Ministru bele kansela patrosíniu ida karik patrosinadór ne’e falla atu kumpre ho rekizitu sira kona-ba responsabilidade sira patrosíniu nian.
Artigu 45 Proibisaun ba Patrosíniu Liután
1. Patrosinadór ne’ebé falla atu kumpre ho ninia responsabilidade sira sei hetan proibisaun atu labele simu nia sai nu’udar patrosinadór rekoñesidu ida durante tinan 5.
2. Alende kualkér penalidade be impoen tuir númeru 1, sei bele proibi patrosinadór ida sai nu’udar patrosinadór rekoñesidu, bainhira kualkér kustu imigrasaun nian ne’ebé inkorridu hosi Governu enrelasaun ba patrosíniu ne’e ladauk nafatin selu.
Seksaun V
Vistu Temporáriu – Kurtu Prazu
Artigu 46 Vistu Vizitante
1. Vistu vizitante ida sei bele fó ba ema estranjeiru ida ne’ebé hakarak tama no/eh hela iha Timór-Leste temporariamente ba turismu, viajen negósiu eh vizita família.
2. Sei la permite ema estranjeiru ida ne’ebé ho vistu vizitante atu serbisu iha Timór-Leste, no nia tenke iha osan nato’on atu sustenta ninia moris bainhira hela iha Timór-Leste.
Artigu 47 Vistu Tránzitu
1. Vistu tránzitu ida sei bele fó ba ema estranjeiru ida atu tama mai Timór-Leste hodi nia bele hakat liu ba rai seluk ruma.
2. Sei la permite ema estranjeiru ida ne’ebé ho vistu tránzitu atu serbisu iha Timór-Leste, no nia tenke iha osan nato’on atu sustenta ninia moris bainhira hela iha Timór-Leste.
Seksaun VI
Vistu Temporáriu – Longu-Prazu
Artigu 48 Vistu Traballu
1. Vistu traballu ida sei bele fó ba ema estranjeiru ida ne’ebé hakarak serbisu temporariamente nu’udar empregadu ida, manán osan eh la manán osan, iha Timór-Leste.
2. Vistu traballu ida sei fó de’it ba empregu iha pozisaun sira ne’ebé merkadu traballu lokál labele prienxe, eh serbisu ne’ebe ema estranjeiru ne’e sei halo konsideradu ba interese nasionál Timór-Leste nian.
3. Serbisu ne’ebé ema estranjeiru sei halo tenke ho natureza legál. 

4. Titulár vistu traballu ninia membru família dependente sira bele hetan vistu traballu dependente ho ninia períodu validade hanesan ho vistu rekerente prinsipál nian, maibé laiha direitu ba serbisu.
5. Ema estranjeiru, no kualkér membru família dependente sira be inklui iha aplikasaun, tenke patrosína hosi empregadór ne’ebé simu resposabilidade ba kustu imigrasaun nian hotu-hotu ne’ebé iha relasaun ho ema estranjeiru ninia prezensa, no sai hosi, Timór-Leste, no garante katak laiha kustu hirak-nune’e maka sei hamosu hosi Governu.
Artigu 49 Vistu Traballu ho Konta Própria
1. Vistu traballu ho konta própia sei bele fó ba ema estranjeiru ida ne’ebé hela temporáriamente iha Timór-Leste ba objetivu hala’o serbisu ho konta própia.
2. Serbisu ne’e tenke ba pozisaun ida ne’ebé merkadu traballu lokál labele prienxe, eh serbisu ne’ebe ema estranjeiru ne’e sei halo konsideradu ba interese nasionál Timór-Leste nian.  

3. Serbisu ne’ebé ema estranjeiru sei halo tenke ho natureza legál.  

4. Titulár vistu traballu ho konta própia ninia membru família dependente sira bele hetan vistu dependente ho ninia períodu validade hanesan ho vistu rekerente prinsipál nian, maibé laiha direitu ba serbisu.  

5. Ema estranjeiru ne’ebé kaer vistu traballu ho konta própia tenke iha osan nato’on hosi serbisu ne’ebé nia halo no hosi fatin seluk hodi uza ba sira-nia hela-fatin no kustu moris iha Timór-Leste.  

Artigu 50 Vistu Investidór
1. Vistu investidór ida sei bele fó ba ema estranjeiru ida ne’ebé ho rekursu sira substansiál lahó ipoteka, ne’ebé hakarak hela temporariamente iha Timór-Leste ho objetivu sira hanesan tuirmai:
i. Hari’i negósiu ruma, eh 

ii. Sosa no halo operasaun ba negósiu ida ne’ebé iha ona, eh 

iii. Atividade sira investimentu independente iha Timór-Leste.
2. Investimentu iha Timór-Leste tenke legál no tenke fó benefísiu ba Timór-Leste, nu’udar prevee ona iha regulamentu sira.
3. Titulár vistu investidór ninia membru família dependente sira bele hetan vistu investidór independente ho períodu validade hanesan ho vistu rekerente prinsipál nian, maibé laiha direitu ba serbisu.  

Artigu 51 Vistu Estudu
1. Vistu estudu ida sei bele fó ba ema estranjeiru ida ne’ebé hakarak atu hela temporariamente iha Timór-Leste atu halo ninia estudu akadémiku, peskiza, eh formasaun profisionál iha Timór-Leste.
2. Titulár vistu estudu ninia membru família dependente sira bele hetan vistu estudu dependente ho períodu validade hanesan ho vistu rekerente prinsipál nian, maibé laiha direitu ba serbisu.  

3. Ema estranjeiru ne’ebé kaer vistu estudu ida tenke iha osan nato’on atu uza ba hela-fatin no kustu moris iha Timór-Leste. 
4. Vistu estudu ida bele válidu durante durasaun kursu estudu, peskiza eh formasaun profisionál, to’o másimu tinan tolu.
Artigu 52 Vistu Rekerente Azilu
1. Vistu rekerente azilu sei bele fó ba ema estranjeiru ida ne’ebé hatama ona aplikasaun ba hetan azilu iha Timór-Leste maibé ladauk simu desizaun.
2. Titulár vistu rekerente azilu ninia membru família ne’ebé hela hamutuk ho titulár vistu ne’e iha Timór-Leste bele hetan vistu rekerente azilu dependente ida atu hela iha Timór-Leste bainhira aplikasaun azilu sei prosesa hela.
Artigu 53 Vistu Reabilitasaun Vítima Tráfiku
1. Vistu rekuperasaun vítima tráfiku sei bele fó ba ema estranjeiru ida:
a. Ne’ebé fiar nia ne’e vítima tráfiku ida no hatama tiha ona pedidu eskrita ida ba Serbisu Migrasaun, no;
b. Serbisu Migrasaun estabelese tiha ona katak iha duni motivu razoável atu fiar katak ema ne’e nu’udar vítima ida ba tráfiku, eh
c. Ne’ebé hanesan membru família dependente hosi ema ne’ebé identifika ona iha 1a no 1b. 

2. Laiha asaun ida maka sei foti atu hasai eh duni sai rekerente vistu reabilitasaun vítima tráfiku nian ida bainhira ninia aplikasaun ladauk nafatin iha desizaun.  

3. Tama illegál iha rai-laran nu’udar parte ida hosi atividade tráfiku sei la prejudika konsessaun vistu reabilitasaun vítima tráfiku nian ida.
4. Ofisiál sira ho autoridade kompetente tenke fó informasaun kona-ba prosesu aplikasaun vistu ba ema estranjeiru sira be identifika ona nu’udar kandidatu potensiál tuir númeru 1.
5. Vistu reabilitasaun vítima tráfiku sei bele fó ba fulan tolu nia laran.
Seksaun VII
Vistu Permanente
Artigu 54 Vistu Rezidente Permanente
1. Vistu rezidente permanente sei bele fó ba ema estranjeiru ida ne’ebé:
a. iha fulan 12 nia laran molok hatama aplikasaun, kaer daudaun, eh iha tiha ona vistu traballu válidu ruma, vistu traballu ho konta própia, eh vistu investidór ka lisensa diplomátika, lisensa konsulár, lisensa vizita ofisiál, lisensa ajénsia internasionál eh lisensa programa kooperasaun; no
b. ne’ebé hela tiha ona iha Timór-Leste ba períodu totál tinan 6 ho vistu eh lisensa ida eh liu ida ne’ebé espesífika ona iha alínea anteriór, eh períodu ekivalente ne’ebé prevee ona iha lejislasaun anteriór, no
c. fó tiha ona kontribuisaun pozitiva ba ekonomia no/eh ba moris-di’ak sosiál rai-laran; no
d. ne’ebé hakarak atu kontinua moris iha Timór-Leste ba períodu tempu ida ne’ebé la hatene tuir
e. ne’ebé hakarak kontinua halo atividade legál ruma iha Timór-Leste.
2. Ema ida ninia membru família dependente sira sei hetan vistu rezidente permanente atu hela iha Timór-Leste ba períodu tempu ida ne’ebé la hatene tuir. 
3. Ba objetivu artigu ida-ne’e nian, membru família dependente sei inklui mós inan-aman dependente;
Artigu 55 Vistu Família Rezidente 
1. Vistu família rezidente ida sei bele fó ba ema estranjeiru ida ne’ebé nu’udar membru família dependente eh kaben-na’in hosi sidadaun ida eh rezidente permanente Timór-Leste nian ida, atubele moris iha Timór-Leste hanesan parente ida ba períodu tempu ne’ebé la hatene tuir. 

2. Ba objetivu artigu ida-ne’e nian, titular ninia membru família dependente tenke inklui ninia alin ladauk kaben ho otas tinan 18 mai-kraik, no hirak-ne’ebé hosi ninia kaben nian, naran-katak ninia kaben maka hanesan kustódia ba ninia alin ne’e tuir desizaun ne’ebé autoridade relevante hosi nasaun orijen halo ona no naran-katak desizaun ne’e hetan rekoñesimentu mós hosi Timór-Leste.
3. Vistu família rezidente bele fó ba inan-aman estranjeiru ida hosi sidadaun klosan otas ki’ik eh menór ruma eh rezidente permanente ruma Timór-Leste nian.
Artigu 56 Vistu Rezidente ho Estatutu Igualdade ba Eis-Sidadaun sira
1. Vistu rezidente ho estatutu igualdade bele fó ba ema estranjeiru ida:
a. ne’ebé uluk hanesan sidadaun ida Timór-Leste nian, no
b. ne’ebé husu tiha ona atu renunsia ninia sidadania atu hili sai nasaun seluk ninia sidadania, no
c. ne’ebé hakarak hela iha Timór-Leste ba períodu tempu ida ne’ebé la hatene tuir.
2. Kondisaun, kritéria no estatutu igualdade sei define hosi regulamentu sira.
3. Membru família dependente sira hosi ema estranjeiru ida nian sei hetan vistu rezidente estatutu igualdade atu hela iha Timór-Leste ba períodu tempu ida ne’ebé la hatene tuir.
Seksaun VII
Klase sira Lisensa
Artigu 57 Lisensa Passe Fronteira 
Passe Fronteira sei bele fó ba ema estranjeiru ida ne’ebé kumpre rekizitu sira be hatuur ona iha Regulamentu sira kona-ba passe fronteira ruma eh akordu seluk ruma hanesan ne’ebé Timór-Leste halo ona ho rai seluk.  

Artigu 58 Lisensa Izesaun Vistu
Lisensa Izesaun vistu sei bele fó ba ema estranjeiru ida ne’ebé:
a. hanesan sidadaun rai ida nian ne’ebé Timór-Leste haraik tiha priviléjiu izensaun vistu, no
b. hakarak atu vizita Timór-Leste hanesan turista, halo viajen negósiu eh vizita famíliar; no 

c. iha osan nato’on atu apoia ninia an durante hela iha rai-laran.
Artigu 59 Lisensa Diplomátika no Konsulár
Lisensa diplomátika no konsular sei bele fó ba:
a. Ofisiál diplomátika eh konsular ruma ne’ebé akreditadu ona iha Timór-Leste; no 
b. Funsionáriu administrativu no doméstiku eh funsionáriu seluk ne’ebé ho estatutu hanesan ne’ebé mai atu serbisu ho eskritóriu diplomátiku eh konsular iha Timór-Leste no ne’ebé hetan aprovasaun hosi Ministériu Negósiu Estranjeiru; no
c. Membru família dependente hosi ema estranjeiru sira ne’ebé kualifika tuir (a) eh (b)_no ne’ebé hetan aprovasaun hosi Ministériu Negósiu Estranjeiru.  

Artigu 60 Lisensa Vizita Ofisiál
Lisensa vizita ofisiál ida sei bele fó ba:
a. Diplomata estranjeiru eh ofisiál Governu nian ida ne’ebé vizita hela Timór-Leste no ne’ebé ninia viajen Ministériu Negósiu Estranjeiru rekoñese nu’udar vizita ofisiál ida; eh
b. Membru governu estranjeiru ida eh ofisiál seniór ida ne’ebé Ministériu Negósiu Estranjeiru sertifika ona nu’udar Bainaka Governu nian.
Artigu 61 Lisensa Ajénsia Internasionál
1. Lisensa ajénsia internasionál sei bele fó ba ema estranjeiru ruma ne’ebé serbisu ba Nasoins Unidas eh ajénsia internasionál seluk ne’ebé hatuur ona iha regulamentu sira, no hetan koloka atu serbisu iha Timór-Leste ba hala’o sira-nia knaar sira.
2. Membru família dependente ema ida nian ne’ebé kualifikadu tuir númeru 1 bele hetan lisensa ajénsia internasionál ho termu no validade hanesan.
Artigu 62 Lisensa Programa Kooperasaun
1. Lisensa programa kooperasaun sei bele fó ba ema estranjeiru ruma ne’ebé serbisu ba programa kooperasaun ne’ebé sujeitu ba akordu ida entre Governu no rai seluk.
2. Membru família dependente hosi ema ida nian ne’ebé kualifikadu tuir númeru 1 bele hetan lisensa programa kooperasaun ho termu no validade hanesan.  

Artigu 63 Lisensa Tripulante
Lisensa tripulante ida sei bele fó ba membru tripulante sira aviaun eh ró komersiál ruma nian ne’ebé mosu iha manifestu pasajeiru nian nu’udar tripulante no ne’ebé sei sai hosi Timór-Leste ho meiu transporte hanesan ne’ebé sira uluk uza ba tama Timór-Leste.
Artigu 64 Lisensa Akordu Forsa Armada
Lisensa akordu forsa armada sei bele fó ba membru kontijente forsa armada sira, no sira-nia komponente sivil, ne’ebé viajen mai Timór-Leste nu’udar parte ida hosi akordu bilaterál eh multilaterál ne’ebé aplika iha Timór-Leste, eh tan konvite Governu nian.
Artigu 65 Lisensa Prosesu Judisiál
Lisensa prosesu judisiál sei bele fó ba ema estranjeiru ruma ne’ebé partisipa daudaun iha prosesu judisiál kriminál ida nu’udar argidu eh sasin defeza eh akuzasaun nian, desde autoridade judisiál detemina tiha ona katak buat ne’e ba interese kumprimentu Lei Timór-Leste nian atu hetan lisensa atu mai Timór-Leste.
Kapítulu IV
Tama no Sai hosi Timór-Leste
Seksaun I
Dispozisaun sira Jerál
Artigu 66 Obrigatoriedade Vistu eh Izensaun Vistu ba Viajen
1. Ema estranjeiru ida labele halo viajen mai Timór-Leste bainhira lahó vistu ruma, ezeptu:
a) ema estranjeiru ne’e kumpre rekizitu sira Artigu 67 nian (Aplikasaun Vistu-à-Xegada).
b) ema estranjeiru ne’e kumpre rekizitu sira izensaun vistu iha Artigu 68 (Izensaun Nesesidade atu hetan vistu ba viajen)
2. Ema estranjeiru ida ne’ebé viajen mai Timór-Leste la kumpre númeru 1 sei la hetan direitu ba aplika kualkér vistu, ezeseptu vistu protesaun no bele sujeitu ba duni-sai hosi Timór-Leste tuir Artigu 74 númeru 4 (Prosedimentu Xegada ba Ema Estranjeiru sira).   

Artigu 67 Aplikasaun Vistu-à-Xegada
1. Aplikasaun vistu ne’ebé bele de’it halo hosi ema estranjeiru ruma bainhira tama ona iha postu fronteira maka vistu vizitante, vistu tránzitu, no vistu azilu.
2. Governu bele, ho regulamentu, fasilita eh restrinje asesu ba aplikasaun sira vistu vizitante no vistu tránzitu bainhira to’o iha Timór-Leste bazeia ba postu entrada no nasionalidade viajante nian.
3. Tuir podér númeru 2, Governu bele define iha regulamentu sira, rai sira ne’ebé ninia sidadaun hetan autorizasaun atu aplika ba hetan vistu vizitante no vistu tránzitu bainhira to’o iha Timór-Leste. 

Artigu 68 Izensaun Nesesidade atu Hetan Vistu ba Viajen
Viajen mai Timór-Leste lahó vistu ida admissivel ba viajante ruma ne’ebé kumpre kualkér kondisaun tuirmai:  

a. Ema estranjeiru ida ne’ebé kumpre rekizitu sira be hatuur ona ba passe fronteira eh akordu seluk ne’ebé Timór-Leste halo ona ho rai seluk, eh 

b. Ema estranjeiru ida ne’ebé halo viajen mai Timór-Leste ba objetivu vizita eh tránzitu, ne’ebé nu’udar sidadaun rai ida nian ne’ebé hetan autorizasaun atu aplika ba vistu tránzitu bainhira to’o iha Timór-Leste tuir númeru 3 artigu 67 nian (Aplikasaun sira ba vistu-à-xegada), eh
c. Sidadaun sira rai ida nian ne’ebé Timór-Leste halo akordu izensaun vistu ho, eh
d. Diplomata no ofisiál konsulár sira be akredita iha Timór-Leste, no funsionáriu administrativu no doméstiku eh funsionáriu seluk ho estatutu hanesan ne’ebé mai serbisu ba eskritóriu diplomátiku eh konsulár sira iha Timór-Leste, no sira-nia membru família dependente, eh
e. Diplomata no ofisiál sira ne’ebé vizita Timór-Leste ne’ebé ninia viajen hetan apoiu hosi Ministériu Negósiu Estranjeiru, eh
f. Bainaka Governu nian ne’ebé Ministru Negósiu Estranjeiru sertifika ona, eh 

g. Ofisiál sira Nasoins Unidas no ajénsia internasionál siraseluk ne’ebé hatuur ona iha regulamentu sira, halo viajen mai Timór-Leste atu hala’o sira-nia knaar, no sira-nia membru família dependente sira, eh 

h. Ema estranjeiru sira ne’ebé serbisu ba programa kooperasaun ne’ebé sujeitu ba akordu ruma entre Governu no rai seluk, no sira-nia membru família dependente, eh
i. Tripulante aviaun no ró sira ne’ebé mosu iha manifestu pasajeiru nu’udar tripulante, eh
j. Membru kontijente forsa armada hosi rai seluk no sira-nia komponente sivil ne’ebé viajen mai Timór-Leste nu’udar parte ida hosi akordu entre Governu no rai seluk, eh tuir konvite Governu nian.
Artigu 69 Kartaun Pasajeiru
1. Pasajeiru hotu-hotu ne’ebé to’o no sai hosi Timór-Leste sei bele hetan husu atu prienxe loloos kartaun pasajeiru nian no entrega ba Ofisiál Fronteira.  

2. Natureza informasaun ne’ebé sei fó no pergunta sira ne’ebé presiza hatán iha kartaun pasajeiru tenke hatuur iha regulamentu sira.
Seksaun II
Rekizitu sira Kontrolu Fronteira
Artigu 70 Kontrolu Fronteira
1. Sidadaun no ema estranjeiru hotu-hotu ne’ebé tama no sai Timór-Leste sei sujeitu ba imigrasaun ninia kontrolu fronteira nu’udar hatuur ona iha lei ida-ne’e.
2. Kualkér ema ne’ebé hakarak tama eh sai rai-laran tenke aprezenta ninia an ba ofisiál ruma iha postu fronteira durante oras normál ba postu ne’e nu’udar hatuur ona iha regulamentu sira.
3. Ministru bele define esepsaun sira ba rekizitu sira be hatuur ona iha númeru 2 iha-leten.
Artigu 71 Kontrolu Movimentu iha Zona Internasionál nia Laran
1. Asesu ba zona internasionál sei restritu ba viajante sira ne’ebé to’o, sai no halo tránzitu no ba ema sira be hetan autoriza hosi autoridade responsável iha zona internasionál.
2. Viajante sira iha zona internasionál ninia laran tenke kumpre orientasaun sira hosi ofisiál sira.  

Artigu 72 Akordu Tasi Timór
Arranju sira kontrolu fronteira ba movimentu sira iha Área Dezenvovimentu Konjuntu Petrolíferu, konsistente ho Tratadu Tasi Timór, sei hatuur iha regulamentu sira.  

Artigu 73 Rekizitu sira ba Prosesamentu Xegada ba Sidadaun sira
1. Ema ne’ebé hakarak tama Timór-Leste nu’udar sidadaun ida (karik eh la’ós ema mós sidadaun rai seluk nian) tenke, lahó atrazu la razoável, aprezenta ba ofisiál ruma no hatudu:
a. prova identidade, no
b. evidénsia sidadania Timór-Leste nian; no
c. kartaun pasajeiru xagada ida ne’ebé prienxe ho loloos, anaunsér nukazu iha ezensaun definida hosi regulamentu sira. 

2. Prova identidade no evidénsia sidadania Timór-Leste iha númeru 1 tenke demonstra ho meius pasaporte Timór-Leste ida ne’ebé válidu eh dokumentu identididade eh dokumentu sidadania seluk, nu’udar hatuur ona iha regulamentu sira. 

3. Sidadaun nasionál ida sei bele tama rai-laran bainhira ofisiál ida deside katak rekizitu sira iha númeru 1 no Artigu 70 (Kontrolu Fronteira) prienxidu hotu ona..  

4. Ema ida ne’ebé reklama nu’udar sidadaun nasionál maibé la konsege prienxe rekizitu sira númeru 1 sei konsidera kontra rekizitu sira artigu 74 nian (Rekizitu sira ba Prosesamentu Xegada ba Ema Estranjeiru)  

Artigu 74 Rekizitu sira ba Prosesamentu Xegada ba Ema Estranjeiru
1. Ema estranjeiru ida ne’ebé hakarak tama Timór-Leste tenke, lahó atrazu la razoável ruma, aprezenta ba ofisiál ruma no hatama:
a. Prova identidade, no
b. Kualkér elementu identifikasaun pesoál be kontén ona iha pasaporte estranjeiru; no 
c. Evidénsia autorizasaun ba viajen mai Timór-Leste;
d. Kartaun pasajeiru xagada ida ne’ebé prienxe ho loloos, anaunsér nukazu iha ezensaun definida hosi regulamentu sira 

2. Prova identididade tenke hatudu ho meius dokumentu viajen ida ne’ebé válidu eh dokumentu identidade seluk ne’ebé sei hatuur  iha regulamentu sira.
3. Autorizasaun viajen mai Timór-Leste tenke demonstra liuhosi vistu ida ne’ebé válidu hodi autoriza viajen mai Timór-Leste, eh evidénsia direitu ba izensaun hosi rekerimentu atu hetan vistu para halo viajen mai Timór-Leste.
4. Bainhira ofisiál ida foti tiha ona desizaun ruma katak ema estranjeiru ida failla prienxe rekizitu sira be hatuur ona iha númeru 1, lahó prejudika direitu asesu pedidu azilu, ema estranjeiru ne’e tenke rekuza tama iha rai-laran no tenke sai kedas la hein kleur tan.
5. Bainhira ofisiál ida foti tiha ona desizaun ruma katak ema estranjeiru ida prienxe ona rekizitu sira be hatuur ona númeru 1, ema estranjeiru ne’e sei permite atu tama iha rai-laran bainhira Ofisiál Fronteira
a. fó tiha ona vistu ida ba ema estranjeiru ne’e, eh
b. deside tiha ona katak ema estranjeiru ne’e kontinua prienxe rekizitu sira vistu nian ne’ebé eziste ona, eh
6. Ema estranjeiru ida ne’ebé failla atu prienxe rekizitu sira be hatuur ona iha númeru 1 tenke, lahó prejudika asesu ba pedidu, hetan rekuza atu tama iha rai-laran no tenke sai hosi Timór-Leste.
Artigu 75 Kustódia ba Menór sira
1. Atubele proteje direitu sira ba kustódia eh asesu ema ida nian, laiha labarik menér ida maka sei permite tama eh sai hosi Timór-Leste bainhira iha preokupasaun razoável katak viajen nune’e sei viola direitu kustódia eh asesu ema ida nian.
2. Bainhira labarik menór ida la permite atu tama eh sai hosi rai-laran tuir rekizitu sira be hatuur ona iha númeru 1, no bainhira determina ba labarik menór ne’e interese di’ak, bele halo desizaun ida atu la permite ema ruma ne’ebé hetan fiar ba tau-matan labarik menór ne’e atu tama no sai. 

Artigu 76 Notifikasaun kona-ba Hebai eh Rekuza Tama Rai-laran
1. Desizaun atu hebai tama tenke notifika ba parte interesada, hodi indika hebai ne’e ninia justifikasaun sira, direitu ba halo rekursu no prazu ba ezerse direitu ne’e. 

2. Transportadór, karik iha, tenke hetan notifika kona-ba hebai tama ne’e.
Artigu 77 Rekursu
1. Desizaun atu hebai tama mai Timór-Leste tuir termu sira númeru 4 artigu 74 nian (Rekizitu sira ba Prosesamentu Xegada ba Ema Estranjeiru sira) bele halo rekursu administrativu ba Ministru iha loron hitu nia laran sura hosi loron desizaun tun.
2. Rekursu ne’ebé hatuur ona iha númeru anteriór laiha efeitu suspensivu. 

3. Desizaun ruma atu hebai tama tuir termu sira númeru 6 artigu 74 nian (Rekizitu sira ba Prosesamentu Xegada ba Ema Estranjeiru sira) sei bele halo rekursu hasoru tuir artigu sira ne’ebé relasiona ba hebai eh rekuza vistu, kanselamentu vistu eh izensaun vistu.  

Artigu 78 Arranju sira Bainhira Permisaun Tama Hetan Hebai
1. Ema estranjeiru ne’ebé ninia tama hetan hebai sei husu atu hela nafatin iha zona internasionál to’o bainhira ninia fila-hikas ba portu embarke arranja loos ona.
2. Ema estranjeiru ne’ebé ninia tama hetan hebai sei bele konsidera atu hela nafatin iha zona internasionál, mesmu bainhira muda ona nia ba fatin fízika seluk ba alojamentu eh detensaun to’o bainhira nia sai hosi rai-laran.
3. Bainhira desizaun prosesamentu entrada ladauk halo ba ema estranjeiru ruma, ema ne’e sei sei bele konsidera atu hela nafatin iha zona internasionál, mesmu bainhira muda ona nia ba fatin fízika seluk ba alojamentu eh detensaun, enkuantu desizaun prosesamentu entrada kontinua hela.
Artigu 79 Apreensaun Dokumentu Viajen eh Dokumentu Identidade Fraudelentu
Bainhira Ofisiál Fronteira halo desizaun ida atu hebai eh rekuza ema estranjeiru ida atu tama mai rai-laran tanba sirkumstánsia sira hanesan ema estranjeiru ne’e aprezenta tiha ona dokumentu viajen fraudulentu ruma, ofisiál fronteira sei bele tahán dokumentu viajen ne’e no Diretór Nasionál Serbisu Migrasaun maka sei rai dokumentu ne’e.
Artigu 80 Tránzitu no Pasajeiru siraseluk iha Zona Internasionál
Ofisiál fronteira ida bele husu ema ida iha zona internasionál eh ema ne’ebé iha daudaun ró eh aviaun leten molok atu sai hosi Timór-Leste atu aprezenta:
a. Evidénsia kona-ba ninia identidade hanesan pasaporte eh dokumentu viajen seluk be hatuur ona iha regulamentu sira; no
b. Kualkér informasaun seluk ne’ebé nesesária atu estabelese viajen ninia intensaun sira, hanesan, maibé la hatuka de’it ba, passe embarke no billete viajen.  

Artigu 81 Rekizitu sira Prosesamentu Partida
1. Sidadaun nasionál no ema estranjeiru ne’ebé hakarak sai hosi rai-laran tenke aprezenta ba ofisiál fronteira:
a. Prova identidade ho forma dokumentu viajen eh dokumentu identifikasaun seluk be hatuur ona iha regulamentu sira, no
b. Kartaun pasajeiru partida ne’ebé kompletu, anaunsér hetan izensaun hosi regulamentu sira.
2. Sujeitu ba númeru 3 iha-kraik, kualkér sidadaun eh ema estranjeiru bele sai hosi Timór-Leste hafoin prienxe rekizitu sira iha númeru 1 iha-leten, naran-katak laiha orden judisiál ida maka hasai ona kontra ema ne’e.
3. Labarik menór, karik sidadaun nasionál eh ema estranjeiru, ninia sai hosi teritóriu nasionál sei bele hetan rekuza eh hebai bainhira ninia viajen la akompaña ho ema ne’ebé iha podér paternál, no lahó autorizasaun eskrita hosi ema ne’e. 

Artigu 82 La Kumpre ho Rekizitu sira Kontrolu Fronteira nian
1. Ema estranjeiru ida ne’ebé tama eh sai tiha ona hosi teritóriu nasionál lahó kumpre rekizitu sira artigu 70 (Kontrolu Fronteira) nian komete tiha ona ofensa ida no nia sei bele hetan sansaun no sei bele duni sai hosi rai-laran. 

2. Repetisaun ofensa ruma tuir númeru 1 iha-leten, sei konsidera agravante no sei bele hetan prosedimentu kriminál.  

3. Bainhira eziste akordu readmisaun ida entre Timór-leste ho rai viziñu ruma, rai ne’e ninia sidadaun sira ne’ebé autoridade polisiál hetan tama daudaun iha rai-laran lahó prienxe rekerimentu sira artigu 70 (Kontrolu Fronteira) nian sei bele lori ba postu fronteira ne’ebé besik no sei bele sujeitu ba dispozisaun sira hosi Rekizitu sira Kontrolu Fronteira be hatuur ona iha lei ida-ne’e (artigu 70 to’o artigu 82). 

Seksaun III
Obrigasaun sira Operadór Transporte nian
Artigu 83 Obrigasaun sira Transportadór nian
1. Transportadór iha responsabilidade atu asegura katak ema hotu-hotu ne’ebé nia tula mai Timór-Leste:
a. Iha dokumentu viajen válidu ida, no
b. Nu’udar 
i. sidadaun nasionál Timór-Leste nian; eh
ii. prienxe rekizitu sira Artigu 66 (Obrigatoriedade Vistu eh Izensaun Vistu ba Viajen); eh
iii. tránzitu daudaun hela ho vistu no dokumentu sira nesesária ba portu sira subsekente iha inteneráriu.
2. La kumpre ho sub-seksaun 1 iha-leten nu’udar ofensa ida no sansaun ba kada pasajeiru be transportadór tula ona bainhira viola regulamentu sira maka multa.
3. Transportadór ida sei la konsidera kulpadu ba ofensa tuir númeru 1 iha-leten, bainhira tama iha Timór-Leste tanba ema ruma iha transportadór ninia leten hetan moras eh kanek todan, tauk ba kondisaun klima eh sirkumstánsia siraseluk be do’ok hosi transportadór ninia kontrola.
Artigu 84 Dadus Pasajeiru
1. Transportadór sira iha obrigasaun atu fornese ba Serbisu Migrasaun manifestu pasajeiru no tripulante sira ne’ebé haktuir informasaun be hatuur ona iha regulamentu sira kona-ba pasajeiru sira be halo viajen mai Timór-Leste.  

2. Nukazu viajen liuhosi aérea, sei bele ezije informasaun be hatuur ona iha númeru 1 atu haruka elektronikamente ba Serbisu Migrasaun molok aviaun to’o rai-laran. 

3. Bainhira dadus pasajeiru la haruka elektronikamente ba Serbisu Migrasaun, transportadór ne’e iha obrigasaun atu fornese dadus pasajeiru ba Serbisu Migrasaun molok pasajeiru sira hahú prosesu kontrolu fronteira.
4. Failla atu kumpre ho númeru 3 sei bele hetan multa.
Artigu 85 Responsabilidade sira Komandante Ró no Ajente sira nian
1. Komandante no ajente sira hosi ró komersiál ne’ebé to’o iha Timór-Leste hosi portu estranjeiru ruma tenke entrega manifestu tripulante, manifestu pasajeiru no relatóriu pasajeiru klandestinu sira ba Serbisu Migrasaun nu’udar hatuur ona iha regulamentu sira.
2. Pasajeiru klandestinu sira, bainhira hatene, tenke notifika ba Serbisu Migrasaun iha oras 24 (ruanulu resin haat) ninia laran molok ró ne’e to’o iha Timór-Leste.
3. Lahó limite asesu ba aplikasaun sira azilu, kualkér pasajeiru klandestinu tenke hela nafatin iha ró leten durante ró ninia hela iha rai-laran no tenke lori sai hosi rai-laran bainhira ró fila ona.
4. Failla atu kumpre ho númeru 3 sei bele hetan multa.
Artigu 86 Responsabilidade Transportadór ba Tula Fila
1. Bainhira ema ida hetan rekuza tama iha Timór-Leste, transportadór ne’ebé tula ema ne’e mai Timór-Leste maka sei responsabiliza ba tula hikas ema ne’e sai hosi Timór-Leste.  

2. Bainhira transportadór ida responsabiliza ba tula sai sei halo ho aviaun eh ró hanesan momentu ema ne’e mai iha rai-laran, anaunsér ofisiál seniór fronteira iha aeroportu eh portu autoriza oinseluk.
3. Bainhira atrazu iha viajen sai hosi Timór-Leste hetan autoriza tuir númeru 2, transportadór tenke kumpre ho rekizitu ne’ebé hatuur ona iha númeru 1 iha oras 72 ninia laran eh prazu naruk liután ne’ebé autoriza hosi Ministru Tutela Imigrasaun.  

4. Transportadór maka tenke responsabiliza ba kustu sira detensaun ema ne’e to’o bainhira sira sai hosi teritóriu nasionál, no ba kustu kualkér eskoltu ne’ebé sei presiza. 

Artigu 87 Obrigasaun sira Operadór Aeroportu nian
Operadór aeroportu komersiál internasionál ruma iha obrigasaun atu fornese fasilidade ne’ebé sufisiente para akomoda ema estranjeiru sira ne’ebé hetan rekuza tama iha Timór-Leste to’o sira-ninia viajen sai hosi Timór-Leste halo ona.
Seksaun IV
Lista Interdisaun, Alerta no Avizu
Artigu 88 Lista Interdisaun
1. Diretór Nasionál Serbisu Migrasaun tenke mantein rejistu ida, haktada nu’udar Lista Interdisaun, ne’ebé kontén detallu sira hosi kualkér ema ne’ebé ninia movimentu hakat fronteira hetan restrisaun hosi lei.
2. Lista Interdisaun sei kontén detalle sira kona-ba sidadaun sira eh estranjeiru sira ne’ebé:
(a) hetan proibidu atu sai hosi rai-laran hosi akórdaun tribunál nian ida; eh
(b) sujeitu ba mandadu kaptura válidu ida iha Timór-Leste; eh
(c) hetan proibidu tama-hikas iha Timór-Leste tuir artigu 112 (Interdisaun Tama-hikas), durante períodu tempu determinadu ruma; eh
(d) la permite atu halo aplikasaun válidu ida tanba sira iha multa ne’ebé ladauk selu eh kustu afastamentu ne’ebé lei migrasaun husu.  

Artigu 89 Lista Alerta
1. Diretór Nasionál Serbisu Migrasaun tenke mantein rejistru ida, haktada nu’udar Lista Alerta, ne’ebé kontén detaille sira kona-ba ema estranjeiru sira ne’ebé hatene moos ona, eh razoavelmente hetan deskunfia, la kumpre rekizitu sira númeru 2 artigu 10 nian (Karaktér Di’ak).
2. Regulamentu sira sei define ajénsia no organizasaun sira ne’ebé sei aseita nu’udar fonte informasaun ba Lista Alerta.
3. Informasaun iha Lista Alerta bele hetan konsiderasaun bainhira desizaun kanselamentu konsessaun vistu halo ona.
Artigu 90 Lista Avizu
1. Diretór Nasionál Serbisu Migrasaun tenke mantein rejistu ida, haktada nu’udar lista avizu, ne’ebé kontén ema estranjeiru sira nia detalle sira, ne’ebé iha tinan 10 kotuk: 
a. Aplikasaun ba Timór-Leste nia vistu hetan rekuza tiha, eh
b. Vistu tama Timór-Leste hetan kansela tiha, eh
c. Viola tiha Timór-Leste nia vistu ruma nia kondisaun eh rekizitu sira, eh 

Hasai eh duni-sai tiha ona hosi Timór-Leste tuir lei migrasaun nian, hamutuk ho detaille sira kona-ba motivu ba rekuza, kanselamentu, hasai nsst.
2. Lista avizu ne’e sei kontén detaille sira hosi ema eh entidade sira ne’ebé aplika atu sai hanesan patrosinadór tuir artigu 40 (Patrosíniu) no ne’ebé:
a. Aplika tiha ona maibé ladauk hetan aprovasaun nu’udar patrosinadór ida, eh
b. Failla tiha ona atu kumpre ho responsabilidade sira patrosíniu nian iha artigu 42 (Responsabilidade sira Patrosíniu), eh 

c. Patrosíniu hetan kansela tiha tuir artigu 44 (Kanselamentu Patrosíniu), eh
d. Sai sujeitu ba proibisaun ruma ba patrosíniu ba períodu ruma tuir artigu 45 (Proibisaun ba patrosinadór futuru).
3. Informasaun iha Lista Avizu bele hetan konsiderasaun bainhira desizaun sira ba kanselamentu konsessaun vistu, lisensa eh patrosíniu halo ona.
Kapítulu V
Kanselamentu Vistu no Lisensa
Artigu 91 Podér Jerál ba Kanselamentu
Ministru sei bele kansela vistu eh lisensa ida karik nia konvensidu katak:
a. titulár vistu ne’e la preenxe tiha ona rekizitu sira ba hetan vistu ida, eh
b. titulár vistu viola tiha vistu nia kondisaun eh rekizitu ruma, eh
c. kualkér sirkumstánsia ne’ebé permite ba hetan vistu la eziste ona; eh
d. titulár vistu ladauk kumpre ho vistu nia kondisaun ruma; eh
e. vistu ne’e fó ona tan desizaun konsessaun vistu ne’e bazeia ba matéria informasaun ne’ebé laloos; eh
f. vistu ne’e fó ona tanba uza dokumentu sira fraudulentu eh falsu; eh
g. prezensa titulár vistu ne’e iha Timór-Leste hanesan risku ida eh bele hamosu risku ida ba saúde, seguransa populasaun sira Timór-Leste; eh
h. vistu ne’e la’ós fó tanba iha aplikasaun ba duni vistu ne’e, eh ninia konsessaun kontradiz ho Lei ida-ne’e eh lei seluk Timór-Leste nian.
Artigu 92 Kanselamentu tan Orden Espulsaun
Bainhira ema estranjeiru ida sai sujeitu ba orden espulsaun ruma nu’udar parte sentensa judisiál ruma, ninia vistu tenke kansela kedas iha momentu nia sai hosi Timór-Leste, tuir orden espulsaun ne’e.
Artigu 93 Kanselamentu hosi Ministru ba Interese Nasionál
1. Ministru, hafoin konsulta tiha ho Primeiru-Ministru,  bele kansela vistu ida karik nia haksolok katak kanselamentu ne’e ba interese nasionál.
2. Desizaun ruma tuir artigu ida-ne’e Ministru rasik de’it maka bele foti, eh hosi ninia interinu, bainhira Ministru laiha kapasidade eh la disponivel. 
Artigu 94 Prosesu Desizaun Kanselamentu
1. Bainhira konsidera katak iha razaun nato’on ba kansela vistu ruma, titulár vistu tenke hetan notifikasaun kona-ba motivu sira hosi kanselamentu ne’e no konvida nia atu fó resposta tuir períodu tempu be hatuur ona iha regulamentu sira.
2. Bainhira titulár vistu hatene tiha, eh bainhira períodu tempu be hatuur ona liutiha, Ministru sei konsidera informasaun hotu-hotu ne’ebé iha no sei foti desizaun atu kansela eh la kansela vistu ne’e.
Artigu 95 Efeitu hosi Kanselamentu Vistu
1. Ema estranjeiru ida ne’ebé ninia vistu hetan kansela tiha bainhira laiha rai-laran Timór-Leste sei laiha autorizasaun atu tama Timór-Leste, anaunsér nia halo aplikasaun, no hetan vistu ruma.
2. Ema estranjeiru ida ne’ebé ninia vistu hetan kansela tiha bainhira iha hela zona internasionál sei laiha autorizasaun atu tama Timór-Leste, no sei la permite atu tama Timór-Leste, anaunsér nia halo aplikasaun, no hetan vistu ruma.
3. Ema estranjeiru ida ne’ebé ninia vistu hetan kansela bainhira iha hela Timór-Leste sei laiha autorizasaun atu hela nafatin iha rai-laran no sujeitu ba duni-sai tuir artigu 99 to’o 112, anaunsér nia halo aplikasaun no hetan vistu ruma.
4. Ema estranjeiru ne’ebé ninia vistu hetan kansela tiha, ninia naran no detalle sira ba kanselamentu bele tama ba Lista Avizu (artigu 90).
Artigu 96 Notifikasaun Kanselamentu
1. Notifikasaun kanselamentu tenke inklui razaun sira tansá desizaun kanselamentu mosu.
2. Notifikasaun kanselamentu tenke inklui informasaun kona-ba inkluzaun detalle sira iha Lista Avizu tuir termu sira númeru 4 artigu anteriór nian.  

Artigu 97 Rekursu
1. Desizaun ida ne’ebé ofisiál ida halo atu kansela vistu ruma tuir Artigu 91 (Podér Jerál Kanselamentu) bele halo rekursu ba Ministru.
2. Desizaun ida ne’ebé Ministru halo atu kansela vistu ida tuir artigu 91 (Podér Jerál Kanselamentu) eh 93 (Kanselamentu hosi Ministru ba interese nasionál) bele halo rekursu ba Tribunál.
3. Rekursu ida tuir númeru 1 no 2 tenke hatama iha loron 7 nia laran konta hosi simu notifikasaun kona-ba desizaun kanselamentu.
4. Rekursu ida tuir númeru 1 no 2 laiha efeitu suspensivu bainhira titulár vistu ne’e laiha rai-laran eh iha zona internasionál bainhira desizaun kanselamentu halo.
Artigu 98 Interdisaun ba Aplikasaun Vistu iha Futuru
1. Bainhira vistu ida hetan kansela tiha tuir artigu 91 (Podér Jerál Kanselamentu), Ministru bele halo interdisaun ba ninia aplikasaun vistu iha futuru, ba períodu tempu to’o tinan 10.
2. Durasaun ba interdisaun aplikasaun sira futuru iha númeru 1 sei determina haree-tuir ba grau kulpalidade titulár vistu ne’e nian no tenke hatuur iha regulamentu sira.
3. Bainhira vistu ida hetan kansela tuir artigu 92 (Kanselamentu Tan Motivu Orden Espulsaun), laiha tan aplikasaun vistu ida maka bele hatama durante períodu interdisaun, karik iha, ne’ebé tribunál impoin.
4. Bainhira vistu ida hetan kansela tuir artigu 93 (Kanselamentu hosi Ministru ba interese nasionál), Ministru bele halo interdisaun ba aplikasaun vistu nian sira iha futuru, ba períodu tempu to’o tinan 10.
5. Ministru, lahó delega ninia kompeténsia, bele dada kualkér períodu interdisaun be hatuur ona iha númeru 4.
Kapítulu VI
Duni-sai eh Espulsaun hosi Timór-Leste
Seksaun I
Dispozisaun sira Jerál
Artigu 99 Laiha Duni-sai Bainhira Akórdiaun Tribunál Teri-netik
Ema estranjeiru ida ne’ebé sujeitu ba akórdiaun tribunál ruma hodi teri-netik nia sai hosi rai-laran, Serbisu Migrasaun labele duni-sai eh espulsa hosi rai-laran bainhira orden ne’e sei vale.
Artigu 100 Duni-sai hosi Timór-Leste Bainhira Laiha Vistu ruma
Ema estranjeiru ida ne’ebé ninia vistu mate, eh hetan kansela tiha, eh ne’ebé tama Timór-Leste lahó vistu ruma, tenke sujeitu ba espulsaun hosi rai-laran anaunsér estranjeiru ne’e hatama ona aplikasaun ba vistu ruma no aplikasaun ne’e ladauk hetan rekuza.
Artigu 101 Sai Voluntária
1. Molok hahú prosesu espulsaun, Diretór Nasionál Serbisu Migrasaun bele hatún orden ida ba ema estranjeiru ne’ebé sujeitu ba espulsaun hosi Timór-Leste tuir Artigu 100 (Espulsaun hosi Timór-Leste bainhira laiha vistu ruma) atu sai ho voluntária iha mínimu loron 2 no másimu loron 10 nia laran. 

2. Regulamentu sira tenke haktuir sirkumstánsia sira ba prosesamentu oferta sai eh abandonu voluntáriu. 
3. Serbisu Migrasaun bele halo protokolu kooperasaun ho instituisaun governu no organizaun la’ós governu nian, internasionál no lokál ba finalidade implementasaun programa fila voluntária ne’e.
4. Ema estranjeiru ida ne’ebé sujeitu ba provizaun sira númeru 1 no ne’ebé failla atu sai iha prazu be hatuur ona tenke sujeitu ba prosesu espulsaun imediata, hamutuk ho medida detensaun no koasaun be diploma ida-ne’e fó ona.
Artigu 102 Duni-sai hosi Rai-laran
1. Prosedimentu sira espulsaun nian tenke foti hasoru ema estranjeiru ida ne’ebé sai objetu ba espulsaun hosi Timór-Leste tuir artigu 100 (Espulsaun hosi Timór-Leste bainhira la kaer vistu ruma) bainhira: 
a) Ema estranjeiru ne’ebé la preenxe kritéria be hatuur ona iha regulamentu sira tuir beran artigu 101 númeru 2 nian (Abandonu Voluntáriu) sei hetan oportunidade atu sai hosi rai-laran ho voluntária, eh
b) Ema estranjeiru ne’ebé simu ona oportunidade atu sai voluntária iha prazu be define ona nia laran tuir artigu 101 nian (Abandonu Voluntáriu) maibé failla halo nune’e.
2. Dispozisaun sira hosi númeru anteriór sei la substitui lei prosesuál penál hasoru ema estranjeiru ne’e.
Artigu 103 Duni-sai nu’udar Sansaun Suplementár ida
1. Lahó prejudika dispozisaun sira artigu 87 Kódigu Penál nian, espulsaun nu’udar sansaun suplementár ida bele impoin ba ema estranjeiru ne’ebé la’ós rezidente teritóriu nasionál ne’ebé hetan kondena ona ho krime ida ne’ebé lori pena prizaun liu fulan 6 (neen);
2. Espulsaun nu’udar sansaun suplementár tuir artigu ida-ne’e no tuir artigu 87 Kódigu Penál nian bele aplika mesmu karik ema be sai objetu ba espulsaun ne’e hetan liberdade probasionál.
3. Tribunál ne’ebé hatún sentensa ne’e iha kompeténsia legál atu deside kona-ba espulsaun ne’e tuir artigu ida-ne’e.
Artigu 104 Prosedimentu sira Duni-sai nian
1. Ema estranjeiru ne’ebé hela ilegál iha teritóriu nasionál no sai objetu ba prosesu espulsaun tuir artigu 100 lei ida-ne’e nian kualkér polísia eh ofisiál (ajente sira be iha autoridade) tenke tahán no lori ba Tribunál kompetente iha oras 72 nia laran sura hosi oras nia tahán, tuir Artigu 105, númeru 2, atu hetan validasaun ba detensaun ne’e no aplika medida sira koasaun.
2. Karik Tribunál deside prizaun preventiva, Serbisu Migrasaun tenke hetan notifikasaun kona-ba ne’e, atubele hahú prosesu ba halo deportasaun ema estranjeiru ne’e hosi teritóriu nasionál.
3. Prizaun preventiva be hatuur ona iha númeru anteriór labele liu tempu ne’ebé presiza ba ezekuta orden espulsaun, no labele liu loron 90.
4. Karik la deside prizaun preventiva, Serbisu Migrasaun la presiza notifika atu objetivu be hatuur ona iha númeru 2, no ema estranjeiru ne’e tenke hetan notifikasaun atu aprezenta an iha Serbisu Migrasaun.
5. Prosesu espulsaun hanesan loke, despedimentu no investigasaun, maibé la limita de’it ba buat hirak-ne’e, sei halo hosi Serbisu Migrasaun nu’udar hatuur ona iha regulamentu sira.
Artigu 105 Medida sira Koasaun
1. Alende medida sira be hatuur ona iha lei prosesuál penál, Tribunál sira bele aplika  medida sira tuirmai ba ema estranjeiru sira ne’ebé objetu ba prosesu espulsaun:
a) Aprezentasaun periódika iha Departamentu Migrasaun; eh
b) Hatama ema ne’e iha prizaun preventiva, haketak hosi ema dadur siraseluk.
2. Tribunál sira Distritál iha área ne’ebé ema estranjeiru ne’e hela-ba iha kompeténsia atu aplika medida sira koasaun. Ba kazu ne’ebé ema estranjeiru la’ós rezidente ida, Tribunál iha fatin ne’ebé hetan ema estranjeiru ne’e maka iha kompeténsia ba kazu ne’e.
Artigu 106 Orden Duni-sai eh Espulsaun
1. Desizaun atu duni-sai eh espula hela iha Diretór Nasionál Serbisu Migrasaun nia liman.
2. Orden duni-sai eh espulsaun tenke inklui:
a) Deklarasaun kona-ba faktu sira;
b) Devér sira legál ema estranjeiru nian sujeita ba espulsaun;
c) Interdisaun reentrada ba iha teritóriu nasionál, ho indikasaun interdisaun ne’e ninia durasaun;
d) Indikasaun nasaun ne’ebé ema estranjeiru ne’e sei haruka bá.
3. Ezekusaun orden espulsaun implika adisaun deportadu ba lista hapara tuir artigu 88 númeru 2 (c) hosi Lei ida-ne’e.
4. Orden espulsaun tenke fó-hatene ba ema ne’ebé hetan prosesu ne’e no tenke inklui ninia direitu ba rekursu, nomós prazu ba hatama rekursu.
Artigu 107 Rekursu sira
1. Orden duni-sai eh espulsaun sei bele rekursu ba Ministru.
2. Rekursu ba desizaun hasoru ema estranjeiru sira ne’ebé tama no hela ona ho legál iha teritóriu nasionál eh nu’udar rezidente permanente iha efeitu suspensivu.
3. Rekursu ba desizaun hasoru ema estranjeiru sira ne’ebé tama ona lahó legál iha teritóriu nasionál iha efeitu la’ós suspensivu eh devolutivu
4. Prazu ba hatama rekursu maka loron sanulu (10), sura hosi loron hatún notifikasaun  desizaun dun-sai eh espulsaun ba interesadu.
Artigu 108 Ezekusaun Orden Duni-sai eh Espulsaun 

1. Ema estranjeiru ida ne’ebé hetan orden espulsaun bele hela iha imigrasaun nia kustódia durante prazu oras 48, sura hosi hasai notifikasaun ne’e, naran-katak ema estranjeiru ne’e la’ós iha prizaun preventiva ne’ebé hatuur ona iha artigu 105 númeru 1 (a) eh ladauk hatama rekursu ruma tuir artigu 107 númeru 2 hosi Lei ida-ne’e.
2. Kustódia imigrasaun be temin ona iha númeru anteriór bele hanaruk tan hosi Tribunál ba másimu oras 96, karik ezekusaun orden ne’e susar atu la’o iha limite tempu be hatuur ona iha númeru 1.
Artigu 109 Pais Destinu
1. Ema estranjeiru ida sei labele duni-sai ba rai ida ne’ebé nia bele hasoru persegisaun ba nia moris tan motivu rasa, relijiaun, nasionalidade, grupu sosiál eh ideia polítika ruma.
2. Atubele benefisia ho garantia be temin ona iha númeru anteriór, ema estranjeiru ne’e tenke invoka reseiu ba persegisaun no aprezenta prova kona-ba ida-ne’e iha prazu ne’ebé halo nia konkorda ona.
Artigu 110 Dispozisaun sira Finanseira kona-ba Hasai eh Duni-sai
1. Ema estranjeiru ne’ebé hetan hasai eh duni-sai hosi rai-laran, no sira-nia patrosinadór, karik iha, tenke responsabiliza ba kustu hotu-hotu be inkorridu hosi Governu ba hasai eh duni-sai.
2. Bele utiliza ba efeitu sira hasai eh duni-sai nian, kualkér billete aviaun ne’ebé ema estranjeiru ne’e kaer sujeitu ba desizaun hasai eh duni-sai nian.
3. Bainhira Diretór Nasionál haree katak presiza uza eskoltu, kustu ba eskoltu ne’e sei inklui ba iha kustu sira hasai eh duni-sai nian.
4. Regulamentu sira sei hatuur kustu diáriu ne’ebé kobra hosi eskoltu iha númeru 3.
5. Bainhira governu Timór-Leste hanaha kustu sira iha hasai eh dun-sai ema estranjeiru ida nian, montante ne’e tenke sai hanesan ema estranjeiru eh patrosinadór nia tusan ida ba Governu Timór-Leste, no laiha vistu ida maka sei hasai ba ema estranjeiru ne’e to’o tusan ne’e selu-hikas hotu loos ona.
Artigu 112 Interdisaun Reentrada
1. Ema estranjeiru ida ne’ebé ho voluntária abandona eh sai hosi Timór tuir termu sira artigu 101 nian (sai voluntáriu) sei interditu hosi tama-hikas Timór-Leste ba períodu  to’o tinan tolu (3).
2. Ema estranjeiru ida ne’ebé tuir desizaun judisiál espulsa eh duni-sai hosi Timór la’o-tuir artigu 106 (Orden Espulsaun), sei interditu atu tama-hikas iha Timór-Leste ba períodu tinan tolu (3) to’o tinan sanulu (10).
3. Regulamentu sira sei hatuur baze ba determina prazu interdisaun reentrada iha númeru 1 no 2.
4. Kadusidade prazu interdisaun reentrada la prejudika interdisaun kona-ba konsessaun vistu iha artigu 110 númeru 4 (Dispozisaun sira Finanseira kona-ba Hasai eh Duni-sai).
Kapítulu VII
Krime sira Imigrasaun
Seksaun 1 
Dispozisaun sira Jerál
Artigu 113 Krime sira Imigrasaun
1. Krime sira tuir iha Kódigu Penál konsidera krime imigrasaun bainhira komete hosi eh hasoru ema estranjeiru sira:
a. Eskravatura, nu’udar hatuur ona iha artigu 162 Kódigu Penál;
b. Tráfiku Ema, nu’udar hatuur ona iha artigu 163 Kódigu Penál;
c. Tráfiku orgaun sira ema nian, nu’udar hatuur ona iha artigu 165 Kódigu Penál;
d. Faan Ema, nu’udar hatuur ona iha artigu 166 Kódigu Penál;
e. Asosiasaun Kriminozu, nu’udar hatuur ona iha artigu 188 Kódigu Penál.
2. Krime sira tuirmai, hatuur iha lei ida-ne’e, konsidera krime sira imigrasaun bainhira komete hosi eh hasoru ema estranjeiru sira:
a. Violasaun ba Interdisaun Reentrada;
b. Kontrabandu migrante sira;
c. Tulun imigrante ilegal sira; no
d. Angariasaun Maun-de-Obra Ilegál.
3. Bainhira komete ho intensaun atu hetán eh atu uza dokumentu fraudulentu enligasaun ho ema estranjeiru atu tama eh hela iha Timór-Leste tuir podér sira lei ida-ne’e nian, krime sira tuirmai iha Kódigu Penál sei konsidera krime sira imigrasaun:
a. Falsifikasaun Dokumentu eh notasaun Téknika, tuir artigu 303 Kódigu Penál;
b. Falsifikasaun Dokumentu Públiku ruma, tuir artigu 305 Kódigu Penál;
c. Uza ema selu ninia dokumentu identifikasaun, tuir artigu 306 Kódigu Penál.
Article 114 Jurisdisaun Serbisu Migrasaun
Ho Prokuradór nia orientasaun, Serbisu Migrasaun bele halo investigasaun ba krime imigrasaun sira nu’udar hatuur ona iha artigu 113 (Krime sira Imigrasaun).
Seksaun 2
Krime sira
Artigu 115 Halo Falsu Dokumentu sira 

1. Kualkér ema ne’ebé, konsentemente uza, eh tenta atu uza dokumentu fraudulentu ruma ba kualkér objetivu tuir lei ida-ne’e (nu’udar define ona iha artigu 2 númeru 12 (a) no (b) hosi Lei ida-ne’e) eh halo dokumentu ruma nune’e atu uza, sei hetan kastigu tuir artigu 303 númeru 1 (d) hosi Kódigu Penál ho agravasaun be hatuur ona iha artigu 304 hosi Kódigu Penál.
2. Kualkér ema ne’e, konsentemente uza, eh tenta atu uza ema seluk ninia dokumentu identifikasaun (nu’udar define ona iha artigu 2 númeru 12 (c) Lei ida-ne’e), sei hetan kastigu tuir artigu 306 hosi Kódigu Penál, ho agravasaun be hatuur ona iha artigu 304 hosi Kódigu Penál.
3. Kualkér ema ne’ebé, konsentemente kauza uza dokumentu fraudulentu nu’udar hatuur ona iha númeru sira anteriór, sei hetan kastigu tuir artigu 303 Kódigu Penál ho agravasaun be hatuur ona iha artigu 304 hosi Kódigu Penál.
Artigu 116 Violasaun ba Interdisaun Reentrada
1. Ema estranjeiru ida ne’ebé tama iha rai-laran durante tempu entrada nune’e hetan proibi tuir artigu 112 (Interdisaun Reentrada), sei bele hetan kastigu pena prizaun to’o tinan tolu.
2. Bainhira hetan ema ida tama ba iha rai-laran liuhosi viola interdisaun reentrada ruma, alende kualkér pena seluk, períodu interdisuan reentrada bele hanaruk ba to’o tinan 10.
3. Tentativa sira sei hetan kastigu tuir pena Kriminál be hanesan ne’ebé aplika ba ofensa sira be komete ona.
Artigu 117 Kontrabandu Migrante sira
1. Bainhira artigu 163 Kódigu Penál la hatuur oinseluk, kualkér ema ne’ebé, konsentimente tulun eh fasilita ema estranjeiru ida tama eh hela illegal iha teritóriu nasionál, direta eh la diretamente, atubele manán buat ruma eh osan, tenke fó kastigu prizaun tuir artigu 166 númeru 1 Kódigu Prosesu Kriminál, ho agravasaun tinan 1.
2. Fatór sira tuirmai tenke konsidera sirkumstánsia sira be agravante, tuir artigu 166 númeru 2 Kódigu Penál:
a. Ne’ebé fó ameasa, eh hanesan atu fó perigu, ba moris eh seguransa migrante ninian; eh
b. Ne’ebé envolve tratamentu dezumanu eh degradante, inklui ba esplorasaun migrante ne’e.
4. Tentativa sira sei hetan kastigu tuir pena Kriminál be hanesan ne’ebé aplika ba ofensa sira be komete ona
Artigu 118 Ajudu ba Imigrasaun Ilegál
1. Bainhira artigu 163 Kódigu Penál (Tráfiku Umanu) no artigu 117 Lei ida-ne’e nian (Kontrabandu Migrante sira) la hatuur oinseluk, kualkér ema ne’ebé, liuhosi kualkér meius, konsentimente tulun eh fasilita ema estranjeiru ida atu tama eh hela iha teritóriu nasionál, laharee ba karik manán buat ruma eh osan, tenke fó kastigu prizaun la liu tinan 3.
2. Tentativa sira sei hetan kastigu tuir pena Kriminál be hanesan ne’ebé aplika ba ofensa sira be komete ona.
Artigu 119 Angariasaun Maun-de-Obra Ilegál
1. Ema hotu-hotu ne’ebé fó serbisu eh tulun fó serbisu, ba remunerasaun osan eh en-tipu, ba ema estranjeiru ida iha serbisu-fatin ida ba kualkér tipu atividade ekonómika  ne’ebé ema estranjeiru ne’e laiha autorizasaun atu serbisu iha Timór-Leste tenke fó kastigu prizaun hosi fulan ida to’o tinan 3.
2. Tentativa sira sei hetan kastigu tuir pena Kriminál be hanesan ne’ebé aplika ba ofensa sira be komete ona.
Kapítulu VIII
Multa sira
Seksaun I
Multa sira Aplikável
Artigu 120 La Kumpre Obrigasaun sira Transportadór nian
1. Transportadór ne’ebé tula ema estranjeiru ruma mai Timór-Leste enkontravensaun ho rekizitu sira be hatuur ona iha artigu 83 (Obrigasaun sira Transportadór nian) tenke hakona multa ida hosi $2,000 to’o $10,000 kada ema enkontravensaun.
2. Transportadór ne’ebé failla atu hatama dadus pasajeiru sira enkontravensaun ho rekizitu sira be hatuur ona iha artigu 84 (Dadus Pasajeiru) tenke hakona multa ida hosi $2,000 to’o $10,000.
3. Transportadór bele hili atu halo pagamentu voluntáriu ba multa bainhira hetan surat notifikasaun kona-ba infrasaun ne’e.  

4. Ba iha situasaun númeru 3, multa tenke ida be montante mínimu ona ba kada ema.
Artigu 121 La kumpre Responsabilidade sira Komandante no Ajente sira Ró nian
1. Komandante eh ajente sira ró nian ne’ebé ho hatene momoos failla atu kumpre obrigrasaun atu hatama manifestu tripulante no manifestu pasajeiru, nomós relatóriu klandestinu, enkontravensaun ho rekizitu sira be hatuur ona iha artigu 88 (responsabilidade sira komandante no ajente sira ró nian) tenke hakona multa ida hosi $2,000 to’o $10,000.
2. Trasportadór bele hili atu halo pagamentu voluntáriu ba multa bainhira hetan surat notifikasaun kona-ba infrasaun ne’e.  

3. Ba iha situasaun númeru 2, multa tenke ida be montante mínimu ona ba kada ema.
Artigu 122 Tama eh Sai Ilegál
1. Ema estranjeiru ida ne’ebé tama eh sai Timór-Leste lahó kumpre rekizitu sira Artigu 70 nian (Kontrolu Fronteira) tenke hakona ho multa sira tuirmai:
a. US$70 to’o 150, ba tama eh sai illegal liuhosi fronteira rai;
b. US$270 to’o US$500, ba tama eh sai illegal liuhosi fronteira tasi no aérea;
2. Tentativa ne’ebé la suksesu atu sai eh tama Timór-Leste mós sei hakona multa sira be hatuur ona iha númeru anteriór.
3. Multa sira be hatuur ona iha númeru 1 bele agrava dobru nukazu iha repetisaun ba ofensa.
4. Ema estranjeiru ida ne’ebé nu’udar vítima tráfiku umanu, eh ne’ebé hetan azilu labele hakona ho multa ruma tuir artigu ida-ne’e.  

Artigu 123 Hela Ilegál
1. 1. Nukazu ema estranjeiru hela iha teritóriu nasionál liu tiha períodu ne’ebé autoriza, multa sira tuirmai sei aplika:

a)
US$70 to’o US$150, karik períodu liu ba hela legál ladauk liu loron 30;

b)
US$ 150 to’o US$ 270, karik períodu liu ba hela legál liu tiha loron 30, maibé ladauk liu loron 90;

c)
US$ 270 to’o US$ 500, karik períodu liu ba hela legál liu tiha loron 90.
2. Prorrogasaun ba hela másimu ne’ebé autoriza iha dispostu diploma ida-ne’e nian sei labele autoriza lahó hatudu prova pagamentu ba multa ruma be aplika tuir númeru anteriór.
3. Multa sira be hatuur iha númeru 1 bele agrava dobru nukazu iha repetisaun ba ofensa.
4. Ema estranjeiru ida ne’ebé nu’udar vítima tráfiku umanu, eh ne’ebé hetan azilu labele akona ho multa ruma tuir artigu ida-ne’e.
Artigu 124 Halo Atividade Profisionál ruma Lahó Autorizasaun
1. Ema estranjeiru ruma ne’ebé hala’o atividade profisionál ruma, asalaridu eh independente, lahó vistu traballu eh viztu ne’ebé autoriza hala’o serbisu, tenke kona multa ida hosi US$250 to’o US$1000.
2. Multa be hatuur ona iha númeru 1 bele agrava dobru nukazu iha repetisaun ba ofensa.
Artigu 125 Utilizasaun Maun-de-obra Ilegál
1. Empreza eh ema individu ne’ebé utiliza maun-de-obra estranjeiru ne’ebé laiha autorizasaun ba hala’o atividade ne’e tuir termu sira diploma ida-ne’e nian, sei kona multa ida hosi US$500 to’o US$2000 ba kada ema be hetan detekta hala’o atividade be temin ona iha-leten. 

2. Multa sira be hatuur ona iha númeru 1 bele agrava dobru nukazu iha repetisaun ba ofensa.
3. Repetisaun tolu ba ofensa sira be hatuur ona iha númeru hirak iha-leten sei konsidera padraun regulár de konduta, no mós serve ba prosedimentu halo relatóriu criminal tuir artigu 119 (Angariasaun ba Maun-de-Obra).
Artigu 126 Falla atu Halo Relatóriu kona-ba Mudansa ba Sirkumstánsia sira
1. Failla atu banati-tuir rekerimentu ruma atu fó-hatene ba Serbisu Migrasaun iha tempu ne’ebé husu nia laran kona-ba mudansa ruma ba sirkumstánsia sira ne’ebé tenke atu notifika ba Serbisu Migrasaun, sujeita ba multa ida hosi US$25 to’o $200.
2. Multa be hatuur ona iha númeru 1 bele agrava dobru nukazu iha repetisaun ba ofensa.
Seksaun II
Rejime ba Multa sira
Artigu 127 Autu-Notísia
1. Autu-notísia ida tenke prepara ba kada infrasaun be deteta, ne’ebé bele hamosu aplikasaun multa ruma tuir termu sira diploma ida-ne’e nian.
2. Bainhira ema ida halo infrasaun liu ida, tenke prepara de’it autu-notísia ida hodi kobrí infrasaun hirak-ne’e hotu-hotu.
3. Autu-notísia tenke inklui fatin no data infrasaun ne’e mosu, naran infratór eh responsável, no ninia hela-fatin, sirkumstánsia sira ne’ebé mosu ona iha infrasaun ne’e, no naran no kontaktu sasin sira ne’ebé haree infrasaun ne’e mosu, no mós identifikasaun no asinatura ajente ne’ebé halo autu-notísia ne’e.
Artigu 128 Pagamentu Voluntáriu no Rekursu
1. Relatóriu ne’e tenke notifika kedas ba ema ne’ebé responsável ba infrasaun ne’e, hamutuk ho informasaun ne’ebé hateten katak nia bele voluntariamente selu multa iha loron 10 nia laran, iha kazu ne’ebé montante mínimu hatuur ona tuir lei eh, durante períodu tempu hanesan, nia bele hatama rekursu ida kona-ba aplikasaun multa ne’e.
3. Reklamasaun be temin ona iha númeru anteriór tenke dirije ba Diretór Nasionál Serbisu Migrasaun, no tenke akompaña ho meius prova hotu-hotu ne’ebé tuir reklamante nia opiniaun justifika duni nia lalika halo pagamentu ba multa.
4. Nukazu reklamasaun ne’e la satisfatória, sei loke-dalan ba prazu foun ida ba halo pagamentu voluntáriu ba multa iha montante mínimu ne’ebé lei hatuur ona.
5. Pagamentu voluntáriu ba multa tenke halo uza avizu multa ne’ebé Diretór Nasionál Serbisu Migrasaun hasai no pagamentu tenke halo ba Autoridade Bankária hanesan hatuur ona iha Regulamentu sira.
Artigu 129 Falla atu Selu
1. Nukazu falla atu selu,  infrasaun nia relatóriu, hamutuk ho dokumentasaun relevante seluk, tenke haruka ba Tribunál Distritál iha área rezidénsia infratór nian, atubele avansa ho ezekusaun eh, bainhira Tribunál ne’e la eziste, ba Tribunál Distritál ne’ebé infrasaun ne’e komete.
2. Simu tiha arkivu, Tribunál sei avansa ho prosedimentu ezekusaun, hodi hatuur data ba halo audénsia, haruka mandate ba autente no infratór, hodi fó-hatene ba infratór katak nia bele lori sasin to’o na’in tolu no aprezenta meius prova seluk.
3. Infratór ninia mosu iha audénsia ne’e obrigatória, no Tribunál tenke halo desizaun ida mesmu karik infratór ne’e la mosu no hatudu katak nia hetan ona notifikasaun ba efeitu ne’e.
4. Bainhira aprezentasaun prova kompleta ona no Tribunál hakotu la fó absolvisaun, Tribunál tenke deklara kondenasaun ba ema ne’e no tenke determina multa ida tuir kritéria be define ona iha Seksaun tuirmai no iha limite sira legál, akresida hosi kusta devida. 
6. Desizaun ne’e sei notifika kedas ba infratór karik marka prezensa, eh liuhosi surat karik auzente, hodi hatuur prazu ida ba halo pagamentu voluntáriu, liutiha ne’e karik pagamentu la halo, tenke ezekuta ona sentensa.  
7. Desizaun hosi Tribunál Distritál ba kazu ida-ne’e labele foti rekursu hasoru.
Artigu 130 Kritéria ba Determina Multa
1. Atubele determina multa sira, Tribunál sei konsidera, entre seluseluk, kritéria balu tuirmai:

a) 
Situasaun ekonómika infratór nian;

b)
Vantajen ekonómika be mai hosi infrasaun;

c)
Reinsidénsia;

d)
Intensaun penal;

e) 
Prejuízu be mosu ba sosiedade, ba Estadu eh ba entidade públika siraseluk
2. Neglijénsia ba selu kualkér multa be hatuur ona iha diploma ida-ne’e tenke sempre hetan kastigu tuir lei.
Artigu 131 Restrisaun sira
1. Artigu 26 (aplikasaun azilu) define katak labele halo aplikasaun válidu ida ba vistu bainhira multa ruma ladauk selu kotu.
2. Ema estranjeiru ida ne’ebé iha multa ladauk selu ne’ebé hakarak sai hosi rai-laran tenke hetan oportunidade atu selu multa ne’e molok sai, maibé bainhira ninia multa ladauk selu kotu nia labele husik sai.
3. Bainhira ofisiál fronteira identifika durante prosesamentu partida katak multa bele hakona, ofisiál fronteira ne’e bele foti asaun ne’ebé hatuur ona iha artigu 127 (Relatóriu kona-ba infrasaun) no fó oportunidade ba ema ne’e atu halo pagamentu, maibé prosesu ne’e labele atraza fali ema estranjeiru ne’e ninia partida.
Kapítulu IX
Direitu Azilu
Seksaun I
Azilu
Artigu 132 Garantia Direitu ba Azilu
1. Garantia direitu azilu bele fó ba ema estranjeiru no apátrida sira, be persegidu eh gravemente hetan ameasa persegisaun nu’udar konsekuénsia ba atividade ruma ne’ebé nia hala’o iha ninia rain eh ninia rezidénsia abituál, afavór ba demokrásia, libertasaun sosiál no nasionál, paz entre povu sira, liberdade no direitus umanus.
3. Ema estranjeiru no apátrida sira ne’ebé tauk persegisaun tan rasa, relijiaun, nasionalidade, opiniaun polítika eh tan envolve iha grupu sosiál espesífiku ruma, labele eh tanba tauk lakohi fila ba ninia rain orijen, eh ba ninia país rezidénsia abituál, mós iha direitu ba hetan azilu.
4. Ema estranjeiru sira ne’ebé iha nasionalidade liu ida bele hetan azilu de’it bainhira motivu sira be refere ona iha númeru sira anteriór aplika ba país hotu-hotu ne’ebé sira hanesan nasionál.
Artigu 133 Prinsípiu “Non-refoulment”
Autoridade sira Timór nian labele duni-sai eh lori fila refujiadu ida, ba kualkér forma, ba rai-ketan sira ne’ebé ninia moris eh liberdade bele hetan ameasa tan rasa, relijiaun, nasionalidade, asosiasaun ho grupu sosiál eh polítiku partikulár ruma,
Artigu 134 Efeitu sira hosi Konsessaun Azilu
Konsessaun azilu tuir termu sira artigu anteriór nian sei fó estatutu refujiadu ida ba benefisiáriu, sujeitu ba dispozisaun sira diploma ida-ne’e, lahó prejudika ba saida maka estipula ona iha tratadu eh konvensaun sira ne’ebé RDTL hola parte eh adere.
Artigu 135 Eskluzaun no Rekuza Azilu
1. Azilu labele fó ba:
a) Ema hirak-ne’ebé komete hahalok ne’ebé kontra interese sira fundamentál eh soberania RDTL nian;
b) Ema hirak-ne’ebé komete krime hasoru paz, krime funu eh krime hasoru umanidade, nu’udar hatuur ona iha instrumentu sira internasionál nian be prepara ona atu prevene buat sira-ne’e mosu;
c) Ema hirak-ne’ebé komete krime dolozu sira ba direitu komún ne’ebé punível ho pena prizaun ba liu tinan 3 (tolu);
d) Ema hirak-ne’ebé komete hahalok sira ne’ebé kontra objetivu no prinsípiu sira Nasoins Unidas nian.
2. Azilu sei bele nega karik azilu ne’e sei hamosu risku komprovadu eh ameasa ba seguransa interna no esterna, eh ba  orden públika.
Artigu 136 Reagrupamentu Familiár
1. Efeitu sira hosi konsessaun azilu nian konsidera estensivu ba membru família dependente sira, naran-katak rekerente husu nune’e no lahó prejudika ba saida maka temin ona iha Artigu anteriór.
2. Bainhira rekerente ne’e menór ho otas tinan 18 (sanulu resin ualu) no bainhira nia husu, efeitu hirak-ne’e estensivu ho kondisaun sira be hanesan ho ninia aman, inan no maun-alin menór sira nian, ne’ebé nia nu’udar de’it amparu úniku.
3. Membru família sira rekerente nian ne’ebé temin iha númeru sira iha-leten, alternativamente, bele benefísia hosi autorizasaun rezidénsia estraordinária nian nu’udar define ona iha artigu 55, liuhosi rekerimentu interesadu nian, ne’ebé Ministru Tutela Serbisu Migrasaun sei fó ho ezesaun ba rekizitu sira be hatuur ona iha rejime jerál kona-ba permanénsia ema estranjeiru sira iha teritóriu nasionál.
Artigu 137 Efeitu sira Azilu nian kona-ba Estradisaun
1. Konsessaun azilu obsta segimentu ba kualkér pedidu estradisaun kontra rekerente, bazeia ba konsessaun azilu nia razaun faktuál sira.
2. Desizaun finál ba kualkér prosedimentu estradisaun pendente hasoru rekerente sei suspende bainhira pedidu ba azilu sei konsidera hela, hanesan iha faze administrativa, nu’udar mós iha faze jurisdisionál.
3. Ba efeitu kumprimentu númeru anteriór nian, aprezentasaun pedidu azilu Serbisu Migrasaun sei komunika ba entidade ne’ebé prosesu respetivu sei la’o hela iha prazu loron 2 (rua) útil nia laran.
Artigu 138 Estatutu Refujiadu nian
1. Refujiadu sira iha direitu hanesan no sujeita ba devér ema rezidente estranjeiru ne’ebé hanesan iha RDTL, naran-katak sira la viola dispozisaun sira hosi diploma ida-ne’e, Konvensaun Jenebra 1951, no Protokolu Nova Iorke 1967 nian. Refujiadu sira iha devér ida atu banati-tuir lei no regulamentu sira, nomós norma sira kona-ba manutensaun orden públika.
2. Refujiadu ida tuir mandatu AKNUR nian tenke benefísia direitu hanesan no submete ba devér sira hanesan ho ema estranjeiru sira be hela iha Timór-Leste, ne’ebé define ona tuir dispozisaun sira diploma ida-ne’e nian.
3. Refujiadu sira iha direitu, tuir termu sira Konvensaun Jenebra 1951 nian, atu hetan títulu identidade komprovativu ida kona-ba ninia kualidade hosi Serbisu Migrasaun, tuir modelu ne’ebé aprova ona hosi despaixu Ministru Tutela Serbisu Migrasaun nian.
Artigu 139 Aktu sira Proíbidu
Aziladu sira labele:
a) Interfere iha vida polítika estadu RDTL nian, iha kualkér maneira ne’ebé lei proíbi;
b) Hala’o atividade sira ne’ebé bele prejudika seguransa interna eh esterna eh orden públika, eh ne’ebé bele fó perigu ba relasaun RDTL nian ho rai seluk;
c) Hala’o atividade sira ne’ebé la la’o-tuir objetivu no prinsípiu sira Nasoins Unidas nian eh tratadu internasionál no konvensaun sira ne’ebé RDTL hola parte eh adere.
Artigu 140 Autorizasaun Rezidénsia ba Razaun Umanitária
1. Tan razaun umanitária, ema estranjeiru no apátrida sira, ne’ebé laiha direitu ba artigu 132 nia dispozisaun sira no ne’ebé hetan teri-netik eh sente ladi’ak atu fila-hikas ba sira-nia rain eh hela-fatin regulár, tanba laiha seguransa hanesan konflitu armadu eh violasaun sistemátika ba direitus umanus ne’ebé mosu iha fatin nune’e, bele hetan autorizasaun rezidénsia;
2. Autorizasaun rezidénsia be hatuur ona iha númeru ida uluk vale ba tinan rua no bele hafoun hikas hafoin tiha halo analiza ba evolusaun situasaun país orijen nian.
3. Kompete ba Ministru Tutela Serbisu Migrasaun, kaer ba Diretór Serbisu Migrasaun nia proposta, no hafoin rona tiha saseluk AKNUR nina eh instituisaun pertinente nia hanoin
, ho dispensa ba kualkér taxa, atu fó autorizasaun rezidénsia ne’ebé hatuur ona iha artigu atuál, tuir modelu ne’ebé Diploma Ministeriál estabelese.
4. Kompete ba Serbisu Migrasaun atu hasai dokumentu komporativu rezidénsia, ne’ebé sei fó-sai tuir númeru 2 no 3 artigu ida-ne’e nian.
Artigu 141 Protesaun Temporária
1. Estadu Timór bele fó protesaun temporária, hafoin halo tiha analiza ba situasaun rai orijen, protesaun ne’ebé bele hanaruk la liu tinan 2 (rua), ba ema sira ne’ebé halai hosi sira-nia rai tanba konflitu armadu boot ruma ne’ebé bele hamosu fluksu refujiadu eskalaun boot.
2. Kritéria bázika ne’ebé hamosu konsessaun protesaun temporária be hatuur ona iha númeru ida leten, define ba kada situasaun hosi rezolusaun Konsellu-Ministru nian.
Seksaun II
Prosedimentu sira
Artigu 142 Pedidu Azilu
Ba finalidade seksaun ida-ne’e nian, pedidu azilu ida ita kompriende nu’udar pedidu ne’ebé ema estranjeiru ida hatama ba Estadu ruma atu buka protesaun tuir Konvensaun Jenebra 1951, invoka estatutu refujiadu nian nu’udar hatuur ona iha Artigu 1 Konvensaun ne’e nian, ho redasaun uza iha Protokolu Nova Iorke.
Artrigu 143 Submisaun Pedidu
1. Ema estranjeiru no apátrida ne’ebé tama ba territóriu nasionál atubele husu azilu tenke hatama ninia pedidu, ho lisan eh ho hakerek. ba kualkér polísia eh autoridade ruma iha loron 7 (hitu) nia laran hahú hosi nia tama ba rai-laran
2. Nukazu trata rekerente azilu ruma tuir lei atuál, tempu sura hahú iha data ne’ebé faktu, eh koñesimentu kona-ba faktu sira, ne’ebé serve nu’udar fundamentu ba pedidu verifika ona.
3. Pedidu tenke inklui rekerente ninia identifikasaun no membru família sira ne’ebé tuir termu sira diploma ida-ne’e nian presiza mós hetan protesaun, no deklarasaun ruma kona-ba sirkumstánsia sira eh faktu sira ne’ebé sai nu’udar baze ba pedidu azilu no lista ida kona-ba elementu prova hotu-hotu.
4. Nukazu pedidu ne’e la hatama diretamente ba Serbisu Migrasaun, tenke hatama ba Serbisu ne’e, ne’ebé sei fó-hatene kedas ba rekerente atu halo deklarasaun ida iha loron 15 (sanulu resin lima) nia laran, no informa Komisáriu Aas Nasoins Unidas nian ba Refujiadu (AKNUR) eh instituisaun pertinente.
5. Hamutuk ho notifikasaun be temin iha númeru ida uluk, rekerente sei hetan deklarasaun komprovativa submisaun pedidu ida, ne’ebé ho ne’e nia sei hetan informasaun kona-ba ninia direitu sira no devér sira, no atu hato’o informasaun ba SM kona-ba ninia hela-fatin atuál no atu mosu iha kada loron 15 (sanulu resin lima) iha loron espesífiku ruma semana nian, ne’ebé karik la halo nune’e prosesu sei la la’o bá-oin normál.
Artigu 144 Efeitu sira Azilu nian ba Infrasaun relativa sira ba Tama iha Teritóriu Nasionál
1. Submisaun pedidu ba azilu obsta koñesimentu kona-ba kualkér prosedimentu administrativu eh kriminál ba tama illegál iha teritóriu nasionál, instauradu hasoru rekerente eh membru família sira ne’ebé iha direitu ba protesaun tuir termu sira diploma atuál nian.
2. Prosedimentu sira be temin iha-leten sei arkivadu nukazu azilu ne’e fó ona no prova katak infrasaun ne’e nu’udar rezultadu ida ba faktu sira ne’ebé hanesan tebes ne’ebé justifika ona iha konsessaun azilu.
Seksaun IV
Konsessaun Azilu 
Artigu 145 Autorizasaun Rezidénsia Provizória
1. Serbisu Migrasaun tenke fó autorizasaun rezidénsia provizória ba ema sira ne’ebé kobrí hosi pedidu azilu aseitadu nu’udar hatuur ona iha artigu 52, válida ba loron 60 (neennulu) sura hosi data aprezentasaun pedidu no bele hafoun hikas ba loron 30 (tolunulu) to’o desizaun finál ida hatún ona, modelu ne’ebé tenke aprova hosi despaixu Ministru Tutela Serbisu Migrasaun nian.
2. Membru família sira be iha direitu ba protesaun hanesan, tuir diploma atuál ne’e, tenke temin mós iha autorizasaun rezidénsia rekerente nian.
Artigu 146 Instrusaun no Relatóriu
1. Serbisu Migrasaun tenke foti asaun nesesária no determina faktu hotu-hotu ne’ebé konveniente ba desizaun ida be justu no lailais.
2. Prazu ba prosesu instrusaun tenke loron 60 (neennulu), ne’ebé bele hafoun ba períodu ida hanesan, bainhira justifikadu.
3. Durante prosesu buka faktu eh instrusaun, AKNUR eh saseluk instituisaun pertinente bele aneksa relatóriu sira pedidu nian eh informasaun kona-ba nasaun orijen no halibur informasaun kona-ba situasaun eh estadu aplikasaun nian.
4. Hetan tiha faktu sira, Serbisu Migrasaun sei prepara relatóriu ida ho proposta finál ida ne’ebé sei tuirmai haruka, hamutuk mós ho arkivu ne’e, ba Ministru Tutela Serbisu Migrasaun.
5. AKNUR eh instituisaun pertinente tenke hatene kona-ba proposta ida-ne’e, karik hakarak duni, nia bele halo deklarasaun ruma kona-ba ninia konteúdu sira iha loron 15 (sanulu resin lima) nia laran.
6. Rekerente tenke hatene proposta nia konteúdu sira no bele halo mós deklarasaun ruma kona-ba proposta ne’e iha prazu hanesan, nu’udar haktuir ona iha númeru ida leten.
7. Ministru Tutela Serbisu Migrasaun tenke deside iha loron 10 (sanulu) nia laran sura hosi prazu ikus ne’ebé hatuur ona iha númeru ida uluk, hodi konsidera mós proposta ne’ebé tama mai no posivel deklarasaun rekerente no AKNUR eh instituisaun pertinente nian.
8. Ema hotu ne’ebé partisipa iha prosedimentu azilu tenke mantein segredu  profisionál ba informasaun ne’ebé sira iha asesu durante hala’o sira-nia knaar.
Artigu 147 Kompeténsia sira Administrativa
1. Autoridade kompetente Serbisu Migrasaun bele propoin kedas ba Ministru Tutela Serbisu Migrasaun, desizaun kona-ba rekuza pedidu estatutu refujiadu, karik rekerente:
a. Laiha fundamentu tanba  ho momoos la monu ba kualkér kritéria be hatuur ona iha Konvensaun Jenebra no Protokolu Nova Iorke, tanba rekerente nia alegasaun kona-ba ninia tauk persegisaun iha ninia rain laiha baze materiál, hodi ho momoos lohi eh abuzu utilizasaun prosesu azilu;
b. Halo hosi rekerente ne’ebé nu’udar nasionál eh rezidente baibain ida iha nasaun ne’ebé kualifika nu’udar rai ida seguru eh nu’udar rai terseiru ba akollimentu.
c. Pedidu aprezenta, injustifikamente, do’ok hosi prazu be hatuur ona iha Artigu 143;
d. Rekerente sai tiha hanesan alvu ida ba orden espulsaun hosi teritóriu nasionál.
2. Ba objetivu dispozisaun alínea a) hosi númeru 1, iha indikasaun momoos katak pedidu ne’e fraudulentu eh konstitui abuzu utiliza prosesu azilu bainhira rekerente, hanesan tuirmai:
a. Bazeia pedidu ba prova ne’ebé mai hosi dokumentu sira kontrafeitu eh falsifikadu, no bainhira interroga kona-ba buat ne’e afirma ninia autentisidade, fó sasin falsu kona-ba objetivu hosi pedidu ne’e eh harahun dokumentu sira ne’ebé prova ninia identidade;
b. Ho neon ho laran, omite faktu ne’ebé pedidu azilu ida hatama tiha ona ba iha rai ida eh liu rai ida, ho rekursu eventuál ba identidade falsa.
c. La koopera liuhosi fó informasaun loloos kona-ba ninia pedidu.
d. Hatudu katak ninia pedidu bazeia loos de’it ba nesesidade ekonómika eh atu hetan de’it benefísiu hosi kondisaun moris ne’ebé di’akliu.
Artigu 148 Notifikasaun no Rekursu
1. Rekursu ida bele hatama ba Supremu Tribunál Justisa iha loron 15 (sanulu resin lima) nia laran hasoru desizaun rekuza pedidu azilu ida, rekursu nune’e tenke iha efeitu suspensivu.
2. Serbisu Migrasaun tenke notifika desizaun ba rekerente azilu hodi temin ninia direitu ba rekursu ne’ebé hatuur ona iha númeru ida uluk, no tenke mós notifika saseluk AKNUR eh instituisaun pertinente nian.
Artigu 149 Efeitu sira hosi Rekuza Azilu
1. Nukazu mosu rekuza azilu ida, rekerente bele hela nafatin iha teritóriu nasionál nia laran ba períodu ida temporáriu, ne’ebé labele liu hosi loron 30 (tolunulu).
2. Rekerente azilu sei sujeita ba dispozisaun sira jerál be hatuur ona iha lei atuál kona-ba ema estranjeiru, hahú hosi prazu be hatuur ona iha diploma atuál nian remata.
Seksaun V
Pedidu atu Muda Refujiadu sira 
Artigu 150 Pedidu ba Muda
1. Pedidu sira ba muda refujiadu tuir mandatu AKNUR nian sei aprezenta hosi saseluk AKNUR nian ba Ministru Tutela Serbisu Migrasaun, ne’ebé sei husu pareser hosi Diresaun Nasionál ba Serbisu Migrasaun.
2. Pareser sira kona-ba pedidu sira be temin iha númeru leten sei hasai iha prazu loron 8 (ualu) nia laran.
3. Ministru Tutela Serbisu Migrasaun sei deside kona-ba admisibilidade hosi reinstalasaun eh konsessaun azilu, hodi fó konsiderasaun ba salvaguarda kazu nia sirkumstánsia espesiál no interese lijítimu.
Seksaun VI
Lakon Direitu ba Azilu 
Artigu 151 Kauza sira ba Lakon Direitu ba Azilu
Kauza sira ba lakon direitu ba azilu maka;
a) Hato’o renúnsia;
b) Envolve iha aktu eh atividade proibida sira nu’udar hatuur ona iha dispozisaun sira diploma ida-ne’e nian;
c) Prova falsidade ho fundamentu sira be invoka ona ba konsesaun azilu eh ezisténsia faktu sira ne’ebé, karik koñesidu iha tempu konsessaun, sei hamosu tiha ona ninia desizaun negativa ruma;
d) Pedidu hosi, no konsessaun protesaun ba, aziladu iha país ida ne’ebé nia rasik nu’udar sidadaun ida;
e) Reakizisaun voluntária ba nasionalidade ne’ebé lakon tiha ona;
f) Akizisaun voluntária hosi refujiadu ida ne’ebé ho nasionalidade foun ruma, desde nia goza protesaun hosi país respetivu.
g) Muda voluntária ba rai ida ne’ebé nia uluk husik tiha ona eh hosi ne’ebé nia haksumik an hosi tauk ba persegisaun;
h) Sesasaun ba razaun sira ne’ebé justifika konsessaun direitu azilu;
i) Desizaun judisiál atu espulsa aziladu, ne’ebé tranzitada iha julgamentu;
j) Aziladu sai tiha ona hosi teritóriu nasionál no bá hela iha rai seluk.
Artigu 152 Efeitu sira hosi Lakon Direitu ba Azilu
1. Lakon direitu ba azilu bazeia ba alínea b) hosi Artigu uluk nian bele halo ema ida hetan espulsaun hosi teritóriu nasionál, lahó prejudika fali dispozisaun númeru 3 hosi Artigu ida-ne’e nian.
2. Lakon direitu ba azilu tan motivu sira be hatuur ona iha alínea a), c), d), e), f), g) no h) hosi Artigu ida uluk sei tau refujiadu ne’e iha dispozisaun sira jerál ne’ebé hatuur ona iha diploma ida-ne’e nia okos ba ema estranjeiru sira nia hela, lahó prejudika fali dispozisaun númeru tuirmai.
3. Nukazu lakon direitu ba azilu, ba razaun sira be haktuir ona iha alínea h) hosi Artigu ida uluk, refujiadu bele halo pedidu atu hetan autorizasaun rezidénsia ida ho dispensa hosi aprezentasaun vistu, tuir termu sira lei jerál kona-ba ema estranjeiru sira.
Artigu 153 Duni-sai eh Espulsaun Aziladu 
Espulsaun aziladu ida tuir termu sira Artigu uluk nian sei la lori nia bá hela fali iha teritóriu ruma ne’ebé ninia liberdade bele iha perigu ba kualkér kauza sira be temin ona iha-leten ne’ebé bele konstitui fundamentu ba fó azilu.
Artigu 154 Kompeténsia Judisiál no Administrativa
1. Ministru Tutela Serbisu Migrasaun iha autoridade, kaer tuir ba proposta hosi Diretór Nasionál Serbisu Migrasaun, atu deside kona-ba lakon direitu azilu ba iha kazu sira be prevee ona iha alinea a), g), i) no j) hosi artigu 151.
2. Proposta hosi Diretór Nasionál Serbisu Migrasaun nian be hatuur ona iha númeru iha-leten tenke hetan atensaun mós hosi AKNUR eh reprezentante instituisaun pertinente ne’ebé, karik nia hakarak, bele halo deklarasaun ida kona-ba proposta nune’e iha loron 7 (hitu) nia laran. 
3. Desizaun ne’ebé deklara lakon direitu ba azilu, aziladu bele halo rekursu hasoru ba iha Supremu Tribunál Administrativu, ne’ebé sei iha loron 15 (sanulu resin lima) nia laran, no ho efeitu suspensivu. 
4. Iha sirkumstánsia hotu-hotu hosi alinea siraseluk hosi artigu 151 nian, sai nu’udar kompeténsia Tribunál Distritál hosi área rezidénsia aziladu, atu deklara lakon ba diretu azilu no atu hatún orden espulsaun, bainhira ne’e maka kazu. 
5. Deklarasaun lakon ba direitu ne’ebé prevee ona iha númeru iha-leten, bele halo rekursu kontensiozu ba Supremu Tribunál Justisa;
6. Ba prosesu sira be prevee ona iha númeru 3 no 4 hosi artigu ida-ne’e, sei aplika subsidiariamente regra jerál sira kódigu penál nian, ho adaptasaun devidamente.
Artigu 155 Partisipasaun ba Ministériu Públiku
Bainhira, tuir númeru 4 iha-leten iha baze atu deklara lakon direitu ba azilu no ba objetivu atu hatún orden espulsaun titulár azilu tuir númeru 1 hosi 
[Artigu hosi AKNUR ida-ne’e nia tekstu balu hanesan lakon]
Artigu 156 Formulasaun Pedidu
Pedidu atu deklara lakon direitu azilu no, bainhira konsideradu kazu duni, pedidu ba espulsaun tuir númeru 1 hosi artigu 152 sei formula bainhira husu, sei aprezenta iha futun tolu eh triplikadu no devidamente sei prosesa ho meius prova sira ne’ebé konsidera nesesária. 
Artigu 157 Resposta hosi Ema ne’ebé Husu
1. Relatór sei manda atu notifika rekeridu atu hatama resposta iha loron 15 (sanulu resin lima) nia laran, sura hosi prosesu distribuisaun. 
2. Resposta tenke hatama iha futun tolu eh triplikadu, prosesada ho korespondente meius prova, ho duplikadu sei entrega ba majistradu kompetente iha Ministériu Públiku. 
Artigu 158 Sasin sira
Sasin sira ne’ebé kualkér parte sei hatudu, labele liu hosi na’in 5 (lima)
Artigu 159 Produsaun Prova sira
1. Relatór sei foti asaun sira ba produsaun prova sira be nesesária ba desizaun. iha prazu loron 30 (tolunulu) nia laran hafoin rekeridu hatama resposta eh hafoin remata prazu previstu ba efeitu referidu, 
2. Iha produsaun prova nia rohan, rekerente no rekeridu sei hetan notifikasaun atu hatama, susesivamente, sira-nia alegasaun iha prazu loron 8 (ualu) nia laran.
Artigu 160 Vistu sira
Prosesu, susesivamente, hatama ba vistu hosi kada juís ajuntu sira molok prazu loron 8 (ualu) remata iha kedas bainhira aneksa alegasaun ikus, eh prazu entrega remata tiha no tuir kedas ho inskritu iha tabele ba julgamentu nian. 
Artigu 161 Konteúdu Desizaun Espulsaun
Akórdaun tenke iha elementu sira be refere ona elementu nesesáriu hotu-hotu, ba kazu sira ne’ebé determina ona espulsaun. 
Artigu 162 Rekursu
1. Akórdaun ne’e bele rekursu ba Supremu Tribunál Justisa, ne’ebé tenke hatama iha prazu loron 15 nia laran. 
2. Desizaun ne’ebé refere iha númeru 1 artigu 154 bele rekursu ba Supremu Tribunál Justisa, tuir termu sira jerál.
Artigu 163 Ezekusaun Orden Espulsaun
Desizaun sira ne’ebé hatún iha julgamentu sei haruka liuhosi sertidaun ba Serbisu Migrasaun, ne’ebé tenke ezekuta orden espulsaun ne’ebé bele hatama mós iha laran, no tenke informa reprezentante AKNUR eh instituisaun pertinente. 
Seksaun VI
Rekursu Estraordináriu
Artigu 164 Rekursu Estraordináriu
1. Esepsionalmente, rekursu estraordináriu ba desizaun judisiál iha julgamentu ne’e adminisível, bainhira deskobre faktu foun eh meius prova ne’ebé, de per si (konsideradu independentemente) eh kombinada ho buat seluseluk be apresiadu ona iha prosesu ne’e, bele hamosu dúvida sira boot kona-ba justisa ba rekuza azilu.
2. Iha tranzisaun rekursu estraordináriu ne’ebé refere ona iha númeru anteriór, subsidiariamente aplikável ho devida adaptasaun, regra sira prosesu penál nian.
Seksaun VII
Apoiu Sosiál
Artigu 165 Garantia Resepsaun
Repúblika Demokrátika Timór-Leste garantia rekerente azilu sira nia kondisaun konsistente ho dignidade umana, to’o bainhira desizaun final kona-ba pedidu ne’e foti ona.
Artigu 166 Apoiu Sosiál
1. Rekerente no sira-nia membru família, ne’ebé kuran apoiu finanseiru no sosiál, tenke hetan apoiu sosiál tuir termu sira Kapítulu ida-ne’e, ba medida ne’ebé posível.
2. Apoiu sosiál tuir númeru iha-leten tenke mai hosi organizasaun sira la’ós-governu nian, tuir kondisaun sira be sei konkorda ba efeitu ne’e.
Artigu 167 Terminasaun
Prosedimentu ne’ebé deskreve ona iha Kapítulu ida-ne’e sei termina bainhira ema ne’ebé husu ne’e:
a) Imputável, no prosesu ne’e paradu liu loron 60 (neennulu) resin;
b) Mate durante prosesu determinasaun Estatutu Refujiadu;
c) Dada-hikas pedidu ho voluntária, eh
d) La kontinua atende entrevista dala rua susesivamente, lahó justifikasaun razoável.
Kapítulu XV
Orgaun sira ba Koordenasaun
Artigu 168: Komité Diresaun Migrasaun nian
1. Komité Diresaun ba Migrasaun ne’e maka orgaun konsultativa nivel Ministeriál ida ne’ebé haree ba asuntu sira jestaun migrasaun nian.
2. Membru sira hosi Komisaun Organizasaun Migrasaun ne’e reprezenta orgaun sira ne’ebé toma desizaun primária ne’ebé responsabiliza ba, no hetan impaktu hosi, polítika sira jestaun migrasaun nian. Sira ne’e maka hanesan:
a. Ministru ba Defeza no Seguransa;
b. Ministru ba Negósiu Estranjeiru;
c. Ministru ba Justisa;
d. Sekretáriu-Estadu ba Seguransa;
e. Sekretáriu-Estadu ba Formasaun Profisionál no Empregu.
3. Komité Diresaun Migrasaun nian ne’e sei konvida, nu’udar observadór, ofisiál senior sira ne’ebé mai hosi orgaun toma desizaun sira primária ne’ebé responsabiliza ba, no hetan impaktu hosi, polítika sira jestaun migrasaun nian.
4. Komité Diresaun Migrasaun nian ne’e xefia hosi Ministru ba Defeza no Seguransa, ne’ebé bele delega ba Sekretáriu-Estadu ba Seguransa.
5. Komité Diresaun Migrasaun nian ne’e tenke revee polítika sira imigrasaun nian, prátika sira no rezultadu sira no konsidera opsaun sira ba halo melloramentu atu dudu bá-oin prátika di’ak sira rejionál no internasionál nian. 

6. Prosedimentu sira organizasionál no administrativa Komité Diresaun Migrasaun nian sei determina hosi termus referénsia ne’ebé estabelese hosi komité.
Artigu 69: Task Force Operasionál Migrasaun nian
1. Task Force Operasionál Migrasaun nian ne’e maka nu’udar orgaun koordenasaun no konsultativa prinsipál ida ne’ebé kompostu hosi ofisiál seniór sira hosi ajénsia sira be responsabiliza ba, no hetan impaktu hosi, polítika sira jestaun migrasaun nian.  

2. Task Force Operasionál Migrasaun nian ne’e nia membru sira maka hanesan tuirmai:
a. Diretór Nasionál Serbisu Migrasaun;
b. Diretór Nasionál ba Asuntu Jurídiku, Asuntu Protokolu no Konsulár;
c. Diretór Nasionál ba Rejistu no Notariadu; 

d. Diretór Nasionál ba Traballu;
3. Ajénsia siraseluk ne’ebé iha interese ba polítika no rezultadu sira imigrasaun nian, maibé ladún iha envolvimentu iha jestaun migrasaun bele hetan konvida atu partisipa iha Task Force Operasionál Migrasaun nian ne’e.
4. Task Force Operasionál Migrasaun nian ne’e xefia hosi Ministru ne’ebé kaer ba asuntu Imigrasaun, ne’ebé bele delega ninia responsabilidade ba Diretór Nasionál Serbisu Migrasaun.
5. Prosedimentu sira organizasionál no administrativu Task Force Operasionál Migrasaun nian sei determina hosi termus referénsia ne’ebé Task Force ne’e estabelese.
Kapítulu XVI
Dispozisaun sira Finál no Tranzitória
Seksaun I
Dispozisaun sira Tranzitória
NOTA: Maka sei elabora
Seksaun II
Dispozisaun sira Finál
Artigu 173: Dispozisaun Orsamentál ba Kustu Afastamentu
4. Nukazu kustu sira ba sai hosi Timór-Leste la mai hosi ema estranjeiru ne’ebé duni sai daudaun ne’e, eh hosi patrosinadór, karik kualkér, eh transportadór, uza dispozisaun sira hosi lei ida-ne’e, despeza sira sei foti hosi kuantidade ne’ebé atribui ba iha orsamentu Serbisu Migrasaun nian iha dotasaun ida distinta ba finalidade ida-ne’e.
5. Aranju sira ba alokasaun separada ida-ne’e sei publika tuir dekretu konjuntu ida hosi Ministru no Ministru Finansas.
Artigu 174: Hatama Inkrisaun
1. Hatama inskrisaun ho intensaun ida atu fasilita kontrole ba ema estranjeiru sira iha teritóriu nasionál, no bele fó asesu hosi kualkér ofisiál (ajente autoridade), durante halo inspesaun rotina tuir artigu 175 lei atuál nian.
2. Ba objetivu inskrisaun be hatuur ona iha númeru iha-leten, ema idaidak eh empreza hotu-hotu, ne’ebé atende alojamentu ba ema estranjeiru sira iha kualkér maneira, tenke rai arkivu ida hosi informasaun ne’e.
3. Rejistu ne’e tenke inklui naran, loron moris, dokumentu identifikasaun nia númeru no data mate, data tama no sai hosi momentu hatama inskrisaun.
4. Inskrisaun bele halo elektronikamente eh enpapel, maibé tenke kontén informasaun nesesária sira ne’ebé temin ona iha númeru 3.
Artigu 175: Fiskalizasaun
Beran ba reforsa norma sira be prevee ona iha Lei ida-ne’e kompete ba Diretór Nasionál Serbisu Migrasaun nian no ofisiál autorizada siraseluk.
Artigu 176: Norma Revogatória
Dispozisaun legál eh regulamentár hotu-hotu ne’ebé kontráriu ho dispozisaun sira lei atuál nian, maka Lei 9/2003 loron 15 Outubru, Lei Imigrasaun no Azilu tinan 2003 tuirmai sei kasu hotu, ho ezepsaun sira prevee ona iha númeru 2:
Artigu 177: Tama Iha Vigór
1. Rejime ne’ebé lei atuál ne’e estabelese hahú tama iha vigór loron 60 liutiha ninia loron publikasaun.
2. Previzaun iha númeru 1 la esklui ho tama imediata iha vigór prosesu regulasaun nia efeitu sira no ba trasferénsia kompeténsia no finalidade sira delegasaun nian tuir lei atuál.
3. Lei atuál sei aplikável ba kazu sira azilu nian ne’ebé sei pendente.
� Favór nota katak iha Portugál AKNUR traka tiha ho Komisáriu Aas ba Refujiadu, ne’ebé nu’udar Komisaun Públika ida be kria no superviziona hosi Estadu.

